
Президент Ислом Каримовнинг 2009 йилнинг асосий якунлари 
ва 2010 йилда Ўзбекистонни ижтимоий-иктисодий 

ривожлантиришнинг энг муҳим устувор йўналишларига 
бағишланган Вазирлар Маҳқамасининг мажлисидаги маърузас!
Ҳурматли мажлис ишти- 

рокчилари!
Бизнинг бугунги асосий 

вазифамиз жаҳон молия- 
вий-иқтисодий инқирози 
чуқур тус олган бир 
шароитда ўтган 2009 йил 
якунларини танқидий баҳо- 
лаш ва шу асосда 2 0 1 0  
йилда мамлакатимизни иж- 
тимоий-иқтисодий ривож- 
лантиришнинг энг мух̂ м̂ ус- 
тувор йўналишларини бел- 
гилаб олишдан иборатдир.
Шуни таъкидлаш керак- 

ки, аввало 2009 —  2012 
йилларга мўлжалланган 
Инқирозга қарши чоралар 
дастури самарадорлигини 
холисона баҳолаш муҳим 
принципиал аҳамият касб 
этади.
Нега деганда, 2010 йил- 

да ва ундан кейинги йил- 
ларда ушбу дастурни амал- 
га ошириш жараёнида. 
зарурат туғилишига қараб, 
унга тегишли ўзгартириш- 
лар киритишда ана шу 
таҳга4л хулосадарига таяни*
шимиз мумкин бўлади.
Ўтган йил якунлари 

ҳақида гапирганда, 2009 
йил биз учун ҳақиқатан ҳам 
ғоят қийин бўлганини айтиб 
ўтиришга ҳожат йўқ, деб 
ўйлайман.

2009 йил, моҳият эъти- 
борига кўра, аввало, эски 
маъмурий-буйруқбозлик. 
тақсимлаш тизимидан 
бозор муносабатларига 
асосланган бошқарув тизи- 
мига ўтиш бўйича биз тан- 
лаган, машҳур беш тамо- 
йилни ўз ичига олган ўзбек 
модели, давлатимиз ва 
иқтисодиётимизни босқич- 
ма-босқич, изчил ислоҳ 
этиш ва тадрижий ривож- 
лантириш стратегияси учун 
том маънода синов йили 
бўлди, деб айтишга барча 
асосларимиз бор.

Шуни бугун катта 
мамнуният билан таъкидла- 
шимиз керакки, ҳукумати- 
миз томонидан 2009 —  
2 0 1 2 йилларга мўлжаллаб 
қабул қилинган Инқирозга 
қарши дастурнинг инқироз 
таъсирини юмшатиш ва 
бартараф этии̂ да роли ва 
аҳамияти катта бўлди.
Дастур ўзига қамраб ол- 

ган, ўз вақтида қабул 
қилинган ҳужжатларда, 
аввало, мамлакатимиз 
молиявий-иқтисодий, 
бюджет, банк-кредит тизи- 
мининг барқарор ҳамда уз- 
луксиз ишлашини таъмин- 
лаш, иқгисодиётнинг реал 
сектори тармоқлари ва 
корхоналарга ёрдам кўрса- 
тиш, аҳолини ижтимоий 
қўллаб-қувватлашга қара- 
тилган чора-тадбирларнинг 
пухта ишлаб чиқилгани ўзи- 
нинг амалий самарасини 
берди, десак, айни 
ҳақиқатни айтган бўламиз.
Амалга оширган тадбир- 

ларимиз қаторида молия- 
банк тизимини мустаҳ- 
камлаш масаласига ало- 
ҳида эътибор қаратилди.

Сўнгги икки йилда ти- 
жорат банкларининг уму- 
мий капитали 2 баробар 
кўпайди. Биргина ўтган 
йилнинг ўзида етакчи 
банкларнинг низом жам- 
ғармаларини ошириш 
учун кўшимча равишда 
500 миллиард сўмдан
ор ти ҳ  д авл а т  м аблағла - 
ри  аж ратилди .

Бугунги кунда Ўзбекистон 
банк тизими қатъий халқа- 
ро талабларга жавоб бера- 
диган энг барқарор тизим- 
лардан бири бўлиб, айни 
пайтда у белгиланган қатор 
нормативлар бўйича мус- 
таҳкам позицияларга эга.

Банкларимиз капитали- 
нинг етарлилик даражаси 
23 фоиздан ошади. Бу эса 
банклар мониторинги 
билан шуғулланадиган 
халқаро Базель қўмитаси 
томонидан белгиланган 
халқаро стандартлардан 
қарийб 3 баробар кўпдир.
Умумий активлари мам- 

лакатимиз банк тизимининг 
90 фоиздан ортиғини таш- 
кил қиладиган 14 та тижо- 
рат банки «Фитч Рейтингс», 
«Мудис» ва «Стандарт энд 
Пурс» каби етакчи халқаро 
рейтинг компанияларининг 
«барқарор» деган юқори 
рейтинг баҳосини олишга 
муваффақ бўлди.
Ҳозирги кунда банклар- 

нинг умумий активлари 
аҳоли ва юридик шахслар 
ҳисобрақамларидаги маб- 
лағлар микдоридан 2 ба- 
робардан ҳам ортиқ бўлиб, 
бу уларнинг тўлиқ ҳимоя- 
сини ва тўловларнинг ўз 
вақгида амалга оширили- 
шини кафолатлайди.
Банк тизимининг умумий 

жорий ликвидлиги банклар- 
нинг ташқи тўловлар бўйи- 
ча жорий мажбуриятларидан 
10 баробар кўпдир. Бошкэча 
айтганда, республикамиз 
банк тизимининг мустаҳкам 
ҳимояси яратилган.

Фақат ўтган йилнинг 
ўзида аҳоли омонатлари 
миқдори 1,7 баробар ошди. 
Сўнгги ўн йилда иқгисоди- 
ётнинг реал секторларини 
кредитлашга йўналтирил- 
ган ички манбалар 25 ба- 
робардан зиёдроқ кўпайди.
Натижада банкларнинг 

кредит портфели таркиби 
тубдан ўзгарди. Агар 2000 
йилда кредит портфели- 
нинг қарийб 54 фоизи 
ташқи қарзлар эвазига 
шаклланган бўлса, 2009 
йилда банкларимиз жами 
кредит портфелининг 84 
фоизи ички манбалар ҳисо- 
бидан шакллантирилди.

Бугунги ш ароитда эса  
бундай ижобий ўзгариш  
иктисодиётимизнинг истиқ-

болдаги тараққиёти учун 
ғоят муҳим аҳамиятга эга.
Айтиш керакки, ташқи 

қарзлар аксарият ҳоллар- 
да узоқ муддатга, фақат 
иқтисодиётнинг стратегик 
тармоқларини модерниза- 
ция қилиш, кичик бизнес ва 
хусусий тадбиркорлик 
субъектларини қўллаб-қув- 
ватлаш бўйича инвестиция 
лойиҳаларини молиялаш 
учун жалб қилинмоқца.

Банкларнинг инвестиция 
мақсадларига йўналтирил- 
ган кредитларининг умумий 
кредит портфелидаги улу- 
ши қарийб 70 фоизни таш- 
кил этди, иқтисодиётимиз- 
нинг реал секторига йўнал- 
тирилган кредитларининг 
умумий ҳажми эса 2009 
йилда 2000 йилга нисбатан
14 баробар ошди.

Жаҳон молиявий-икти- 
содий инкирози шарои- 
тида иҳтисодиётнинг 
реал сектори корхонала- 
рини қўллаб-ҳувватлаш 
бўйича, биринчи навбатда, 
ишлаб чиқаришни модерни- 
зация қилиш, кооперация 
алоқаларини кенгайтириш, 
мустаҳкам ҳамкорликни 
йўлга қўйиш, мамлакати- 
мизда ишлаб чиқарилган 
маҳсулотларга ички талаб- 
ни рағбатлантириш масала- 
лари алоҳида ўрин тутди.
Давлат томонидан 

қўллаб-қувватлаш мақсади- 
да 50 та корхонанинг бюд- 
жет ва бюджетдан ташқа- 
ри жамғармаларга тўлов- 
лар бўйича муддати ўтган 
ҳамда жорий кредитор 
қарздорлиги қайта кўриб 
чиқилди. Бу мазкур корхо- 
налар тасарруфида 350 
миллиард сўмдан ортиқ 
маблағни қолдириш, улар- 
нинг ишлаб чиқариш фао- 
лиятини ривожлантириш 
имконини берди.
Ҳисобот даврида саноат 

тармоқларида ишлаб чиқа- 
рилаётган маҳсулот таннар- 
хи 18 фоизга, Олмалиқ кон- 
металлургия комбинати, 
«Ўзметкомбинат» акциядор- 
лик ишлаб чиқариш бир- 
лашмаси, «Ўзэлтехсаноат» 
уюшмаси, «Ўзқурилишмате- 
риаллари» компанияси син- 
гари ва бошқа корхона 
ҳамда тармоқларда 20-25 
фоизга камайди.
Маълумки, паст рента-

белли ва иқтисодий ночор 
корхоналарни тугатиш ва 
бу жараёнга тижорат банк- 
ларини жалб қилишга қара- 
тилган ишлар корхоналар- 
нинг молиявий барқарорли- 
гини оширишда муҳим роль 
ўйнайди.

Мамлакатимиз бўйича, 
йирик корхоналарни ҳам 
қўшганда, жами 240 та кор- 
хона банкрот деб эълон 
қилинди. Айни пайтда улар- 
нинг 154 таси янги мулк- 
дорларга сотилди, 86 таси 
эса тижорат банклари 
балансига ўтказилди.

Бугунги кунда тижорат 
банклари балансига ўтка- 
зилган 70 та иқтисодий 
ночор корхонада ишлаб 
чиқариш тўлиқ қайта тик- 
ланиб, истиқболли сармоя- 
дорларга сотилди, қолган- 
ларида молиявий соғлом- 
лаштириш ишлари олиб 
борилмокда.
Бу борада кўрилган 

чора-тадбирлар мамлака- 
тимиз иқтисодиётини ор- 
тиқча юкдан халос қилиш, 
бюджет ва иш ҳақи бўйича 
умумий миқдори 1 трилли- 
он сўм кредиторлик қарзй- 
ни узиш, банкрот корхона- 
лар негизида 100 дан ортиқ 
янги турдаги ишлаб чиқа- 
риш қувватларини ташкил 
этиш, қўшимча равишда 17 
мингдан ортиқ иш ўрни 
яратиш имконини берди.
Кенг кўламли ишлаб чи- 

қаришни маҳаллийлашти- 
риш дастури доирасида 
ўтган йили 840 дан ортиқ 
лойиҳа амалга оширилди 
ва бу маҳаллийлаштирил- 
ган маҳсулот ишлаб чиқа- 
риш ҳажмини 2008 йилга 
нисбатан 2,3 баробар оши- 
ришни таъминлади.
Нефть-газ ускуналари, 

кимё саноати маҳсулотла- 
ри, автомобиль саноати 
учун бутловчи қисмлар ва 
бошқа 12 0 дан ортиқ янги 
турдаги маҳсулот ишлаб 
чиқариш йўлга қўйилиб, 2 
мингга яқин янги иш ўрни 
яратилди.

Инҳирозга ҳарши чо- 
ралар дастури доираси- 
да амалга оширилган 
яна бир йўналиш — мам- 
лакатимиздаги маҳсулот 
экспорт киладиган кор- 
хоналарни ҳўллаб*ҳув- 
ватлаш ва рағбатланти-

риш, экспорт салоҳияти- 
ни мустаҳкамлаш бўйи- 
ча ҳабул ҳилинган 
амалий чоралар муҳим 
аҳамиятга эга бўлди.
Бундай корхоналарнинг 

барқарор ишлашини 
таъминлаш, ташқи бозор- 
ларда рақобатдошлигини 
ошириш учун уларни кўллаб- 
қувватлаш мақсадида қатъий 
чоралар кўрилди.
Энергия манбалари ва 

коммунал хизматлар нарх- 
ларининг асоссиз ошиши- 
га йўл қўймаслик, корхона- 
ларда технологик жараён- 
ларни оптималлаштириш 
ҳисобидан маҳсулот 
таннархини пасайтириш, 
экспорт нархларини шакл- 
лантиришга доир янги 
механизмларни жорий 
этиш, банк кафолатлари 
муддатларини узайтириш, 
қўшимча қиймат солиғини 
қайтариш муддатини қис- 
қартириш ва бошқа рағбат- 
лантириш чоралари шулар 
жумласидандир.

Республикамиз банклари 
томонидан кўрсатилган 
ёрдам маҳсулот экспорт 
қиладиган корхоналарнинг 
барқарор ишлашини 
таъминлашда муҳим роль 
ўйнади.

Биргина ўтган йилнинг 
ўзида бу корхоналарга 
айланма маблағларини 
кўпайтириш учун умумий 
миқдори 233 миллиард 
сўмдан иборат имтиёзли 
кредитлар берилгани улар- 
га, ўз маҳсулотини экспорт 
қилиш бўйича юзага келган 
вақтинчалик қийинчиликлар- 
га қарамасдан, ишлаб чиқа- 
ришнинг пасайишини олди- 
ни олиш имконини берди.
Маҳсулот экспорт қила- 

диган корхоналарни 
қўллаб-қувватлаш бўйича 
кўрилган чора-тадбирлар 
натижасида уларнинг бар- 
қарор ишлашини таъмин- 
лашга, 2009 йилда экспорт 
ҳажмини 2,4 фоиз ошириш- 
га эришдик.
Бу ўтган йили ташқи сав- 

до айланмасини 2,3 мил- 
лиард доллардан кўпроқ 
ижобий сальдо билан якун- 
лаш имконини берди. Бун- 
дай натижа, ўз навбатида, 
мамлакатимизнинг тўлов 
балансининг ишончлилиги 
ва иқгисодиётимиз барқа- 
рорлигини янада мустаҳ- 
камлашга имкон берди.

Д астур доирасида 
амалга оширган яна бир 
муҳим тадбирим из — 
солиҳ юкини енгиллаш- 
тириш, соликқа тортиш 
тизимини соддалашти- 
риш ва униф икация 
ҳилиш бўйича хўжалик 
тузилмаларини ҳўллаб- 
ҳувватлаш маҳсадида 
кўшимча чоралар кўрил- 
ганидир.
Ўтган йили мамлакати- 

миз хўжалик субъектлари- 
га кенг кўламли қўшимча 
солиқ ва божхона имтиёз- 
лари берилди.

Енгил ва озиқ-овқат 
саноатининг истеъмол 
товарлари ишлаб чиқариш- 
га ихтисослашган корхона- 
лари, шунингдек, ишлаб 
чиқаришни маҳаллийлаш- 
тириш дастурида иштирок 
этаётган корхоналар учун 
даромад солиғи ва ягона 
солиқ тўлови бўйича имти- 
ёзлар яратилди.

(Давоми 2-бетда).

ЎЗБЕКИСТОН РЕСПУБЛИКАСИ 
ВАЗИРЛАР МАҲКАМАСИНИНГ 

МАЖЛИСИ ТЎҒРИСИДА

29 январда Ўзбекистон Республикаси Вазирлар Маҳкамасининг 
2009 йилнинг асосий якунлари ва 2010 йилда Ўзбекистонни 
ижтимоий-иқгисодий ривожлантиришнинг энг муҳим устувор 

йўналишларига багишланган мажлиси бўлиб ўтди. 
Мажлисда Ўзбекистон Республикаси Президенти

Ислом Каримов маъруза қилди.
Давлатимиз раҳбарининг маърузаси- 

да мамлакатни ривожлантириш, янгилаш, 
модернизация қилишнинг тўғри танлан- 
ган стратегияси, қабул қилинган 2009 —  
2012 йилларга мўлжалланган Инқирозга 
қарши чоралар дастурини бажариш бо- 
расида 2009 йилда куч ва имкониятлар- 
нинг сафарбар қилиниши туфайли гло- 
бал инқирознинг оқибатлари ва таҳдид- 
ларига нафақат бардош беришга, балки 
иқтисодий ва ижтимоий ривожлантириш- 
нинг барқарор суръатларини, халқ бар- 
дамлиги ва фаровонлигини оширишни 
таъминлашга муваффақ бўлинганлиги 
қайд этилди.
Маърузада 2009 йилда чуқурлашган 

жаҳон молиявий-иқтисодий инқирози ша- 
роитларида Ўзбекистонда макроиқтисо- 
дий барқарорлик ва иқтисодий ўсишнинг 
барқарор суръатлари таъминланиши жа- 
ҳон ҳамжамиятида иқтисодий ислоҳот- 
ларни амалга оширишнинг «ўзбек 
модели» сифатида эътироф этилган 
иқтисодиётни ислоҳ қилишнинг бешта 
асосий тамойилига асосланган ва рес- 
публикада танланган иқтисодий йўлнинг 
тўғрилигининг инкор қилиб бўлмайдиган 
яна бир исботи эканлиги алоҳида 
таъкидланди.

2009 йил якунларига кўра, ялпи ички 
маҳсулотнинг ўсиши 8,1 фоизни, саноат 
маҳсулотлари ишлаб чиқариш ҳажмининг 
ўсиши —  9 фоизни, қишлоқ хўжалиги 
маҳсулотлари —  5,7 фоизни, чакана то- 
вар айланмаси —  16,6 фоизни, пуллик 
хизматлар кўрсатиш ҳажмининг ўсиши 
12,9 фоизни ташкил қилди. Давлат бюд- 
жети унда белгиланган харажатларни ка- 
майтирмаган ҳолда, барқарор равишда 
профицит билан ижро этилди, инфляция 
даражаси эса прогноз кўрсаткичдан ош- 
мади ва 7,4 фоизни 
ташкил этди.

Молия-банк тизи- ■ *:
мини мустаҳкамлаш 
бўйича кўрилган 
чора-тадбирлар 
охирги икки йилда 
банкларнинг жами 
капиталини 2 баро- 
бар кўпайтириш ва 
инвестиция мақсад- 
лари учун банклар 
кредитлари улуши- 
ни 70 фоизгача 
ошириш имконини 
берди.
Иқтисодиётнинг 

реал сектори корхо- 
наларининг молия- 
вий барқарорлиги- 
ни, биринчи навбат- 
да, ишлаб чиқариш-
ни модернизация қилиш, маҳсулот тан- 
нархини пасайтириш, кооперация ало- 
қаларини кенгайтириш, мамлакатимиз 
ишлаб чиқарувчилари маҳсулотларига 
ички талабни рағбатлантириш ҳисобига 
таъминлаш бўйича чора-тадбирлар ком- 
плекси амалга оширилди. 2009 йилда 
маҳаллийлаштирилаётган маҳсулотлар 
ҳажми 2,3 баробар кўпайди, маҳсулот- 
ларнинг 1 2 0 тадан ортиқ янги турини 
ишлаб чиқариш ўзлаштирилди.
Жаҳон бозорларидаги ўта ноқулай 

конъюнктура шароитларида мамлакати- 
мизнинг экспорт қилувчи корхоналари- 
ни қўллаб-қувватлаш ва рағбатлантириш 
чора-тадбирларини амалга ошириш на- 
тижасида экспорт ҳажми 2,4 фоизга 
ўсиши таъминланди.

Иқтисодиётни таркибий ўзгартириш ва 
диверсификациялаш, ишлаб чиқариш- 
ларни модернизация қилиш ва техноло- 
гик жиҳатдан янгилаш, инвестицияларни

жалб этиш, биринчи навбатда, тўғридан- 
тўғри хорижий инвестицияларни жалб 
этиш сиёсати изчил амалга оширилди.
2009 йилда автомобилсозлик, қурилиш 
материаллари саноати, кимё, озиқ-ов- 
қат, енгил, фармацевтика саноатида ва 
бошқа тармоқларда янги ишлаб чиқариш 
қувватлари ишга туширилди. Автомобиль 
ва темир йўл транспорти тизимлари ва 
телекоммуникацияларни жадал ривож- 
лантириш ишлари фаол олиб борилди.

2009 йилда кўрилган инқирозга қарши 
чора-тадбирлар туфайли 940 мингдан 
ортиқ янги иш ўрни ташкил этилди, шун- 
дан қарийб 500 минг иш ўрни қишлоқ 
жойларда яратилди.

Мамлакатимиз Президенти ўз маъру- 
засида мавжуд ҳал этилмаган муаммо- 
ларга эътибории қаратди ҳамда 2 0 1 0  
йилда мамлакатимизни ижтимоий-иқти- 
содий ривожлантиришнинг энг муҳим ус- 
тувор вазифалари ва йўналишларига ба- 
тафсил тўхталиб ўтди.

Вазирликлар, идоралар, хўжалик бир- 
лашмалари ва маҳаллий ижро этувчи 
ҳокимият органлари олдига 2 0 1 0 йилда 
мамлакатни ислоҳ қилиш, янгилаш ва мо- 
дернизациялашни давом эттириш ва чу- 
қурлаштиришни таъминлаш, Инқирозга 
қарши чоралар дастурини сўзсиз бажа- 
риш, иқтисодиётни таркибий ўзгарти- 
ришни янада чуқурлаштириш, стратегик 
инвестициявий лойиҳаларни амалга оши- 
риш учун маблағларни фаол жалб этиш, 
банк-молия тизимининг устуворлигини 
янада оширишга қаратилган зарур чора- 
тадбирларни амалга ошириш бўйича ва- 
зифалар қўйилди.
Шунингдек, «Баркамол авлод йили» 

Давлат дастури чора-тадбирларининг 
сўзсиз бажарилишини таъминлаш, қиш-

лоқда уй-жойлар ва ижтимоий инфрату- 
зилмани ривожлантириш ва қуришни жа- 
даллаштириш, аҳолининг иш билан банд- 
лигини ошириш, унинг даромадлари ва 
фаровонлигини ўстириш бўйича қўшим- 
ча чора-тадбирлар кўрилиши муҳимли- 
гига эътибор қаратилди.
Кун тартибидаги масалалар юзасидан 

вазирликлар, идоралар, ташкилотлар 
раҳбарлари ва вилоятлар ҳокимлари 
сўзга чиқдилар. Республика Ҳукумати 
мажлисида қўйилган масалалар муҳока- 
маси якуни бўйича қарор қабул қилин- 
ди. Қарорда 2010 йилда мамлакатимиз- 
ни ижтимоий-иқтисодий ривожлантириш 
дастурининг энг муҳим вазифалари 
амалга оширилишини таъминлаш чора- 
тадбирлари белгиланди.

(ЎзА).
Сарвар ЎРМОНОВ, 

Аъло АБДУЛЛАЕВ 
олган суротлар.

Президент Ислом Каримовнинг 2009 йилнинг асосий якунлари ва 2010 йилда 
Ўзбекистонни ижтимоий-иқгисодий ривожлантиришнинг энг муқим устувор йўналишларига

бағишланган Вазирлар Маҳқамасининг мажлисидаги маърузаси
(Давоми. Боши 1*бетда).

Уй-жой қуриш ва реконструкция 
қилиш бўйича янги ташкил қилинаёт- 
ган ихтисослаштирилган пудрат 
ташкилотлари 5 йил муддатга барча 
турдаги солиқлардан озод этилди. 
Корхоналар муассисларининг 
капиталлашув ва инвестиция кири- 
тишга йўналтириладиган дивидендла- 
ри ҳам ана шу муддатга солиққа 
тортилмайдиган бўлди.

Мухтасар айтганда, Инқирозга 
қарши чоралар дастурини амалга 
ошириш доирасида солиқ имтиёзлари 
ва преференциялар бериш ҳисобидаи 
500 миллиард сўмдан ортиқ маблағ 
хўжалик субъектлари тасарруфида 
қолдирилди. Бу маблағ уларнинг 
айланма маблағларини тўлдириш, 
ишлаб чиқаришни техник қайта жи- 
ҳозлаш, янги турдаги маҳсулотларни 
ўзлаштириш, ишчиларни моддий 
рағбатлантириш учун йўналтирилди.
Иқгисодий ўсишни таъминлаш, янги 

иш ўринларини ташкил қилиш, банд- 
лик муаммосини ҳал этиш, аҳолининг 
даромадлари ва фаровонлигини оши- 
риида тобора муҳим ўрин тутаётган 
кичик бизнес ва хусусий тадбир- 
корликни жадал ривожлантириш, 
рағбатлантириш ва кўллаб-кувват- 
лашга алохида эътибор кэратилди.
Ҳозирги кунда кичик бизнес 

субъектлари ялпи ички маҳсулотнинг 
қарийб 50 фоизини ишлаб чиқармоқ- 
да. Ҳолбуки, 2000 йилда бу кўрсат- 
кич 30 фоизни ташкил этган эди. 
Бундай натижа, биринчи навбатда, 
кичик бизнес ва хусусий тадбиркор- 
лик давлат томонидан доимий қўллаб- 
қувватланаётгани самарасидир.
2009 йилда кичик саноат корхона- 

лари учун ягона солиқ тўлови 8 фо- 
издан 7 фоизга пасайтирилди, якка 
тартибдаги тадбиркорлар учун эса 
қайд этилган солиқ миқцори ўртача 
1,3 бароба^ камайгирилди. .
Тадбиркорларнинг ўз ишини 

ташкил этиш билан боғлиқ сарф- 
харажатлари сезиларли даражада 
камайди. Масалан, архитектура-режа- 
лаштириш топшириқ тўпламларини 
олиш қиймати 4 баробар, лойиҳа- 
смета ҳужжатларини экспертизадан 
ўтказиш 2,5 баробар, кадастр ҳужжат- 
ларини расмийлаштириш қиймати эса 
2 баробарга пасайтирилди.
Йил давомида инвентаризация на- 

тижасида аниқланган қарийб 2 минг- 
та бўш бино кичик тадбиркорлик 
субъектларига ижарага берилди. Бун- 
да биноларни ижарага бериш тариф- 
лари тадбиркорлик субъектларининг 
қаерда жойлашгани ва уларнинг 
фаолият турига қараб 3 баробардан 
10 баробарга қадар камайтирилди.
Ушбу секторга ажратилган кредит 

ресурсларининг умумий ҳажми 1,8  
триллион сўмдан ошди.

Инкирозга кзрши чоралар дас- 
турини амалга оширишда инвес- 
тицияларни жалб этиш, аввало, 
ички манбаларни сафарбар этиш 
ҳисобидан иктисодиётимизнинг 
муҳим тармоҳларини жадал 
модернизация кмлиш, техник ва 
технологик қайта жиҳозлаш , 
транспорт коммуникацияларини 
янада ривожлантириш ва ижти- 
моий инфратузилма объектлари- 
ни барпо этиш ҳал килувчи усту- 
вор йўналишга айланди.
Инвестиция дастури ва техник 

модернизациялаш бўйича тармоқ 
дастурлари доирасида 2009 йил 
мобайнида 690 та инвестиция 
лойиҳаси амалга оширилди. Уларнинг 
303 таси муваффақиятли якунланди.

Республикамизда жами 22 та йирик 
ишлаб чиқариш объекти, жумладан, 
нефть-газ. кимё, металлургия саноа- 
тида 8 та, машинасозлик саноатида 
9 та ва қурилиш индустриясида 5 та 
объект фойдаланишга топширилди.
Ўтган йили “Фарғонаазот" ва 

“Максам —  Чирчиқ” корхоналарида 
аммиак агрегатларини реконструкция 
қилиш, Наманган шаҳрида енгил ав- 
томобиллар учун фара ва чироқлар 
ишлаб чиқарадиган завод, Бухоро 
шаҳрида “ДЭУ текстиль” тўқимачилик 
комплекси қурилиши каби стратегик 
лойиҳалар ниҳоясига етказилди.

“Газли" қўшимча компрессор стан- 
цияси ишга туширилди, шунингдек, 
“Қўнғирот” компрессор станциясида 
кунига 35 миллион куб метр газни 
қуритадиган иншоот барпо этилди.
Туркманистондан Ўзбекистон ҳуду- 

ди орқали Хитойга ўтадиган газ қуву- 
рини тортиш ишлари якунланди. Бу. 
ўз навбатида, мамлакатимизнинг 
транзит имкониятларини янада 
кенгайтиради.

Бундан ташқари, ҳудудларимизда, 
аввапо, қурилиш материаллари сано- 
ати, озиқ-овқат, енгил саноат ва 
бошқа тармоқларда кичик бизнес 
соҳасида фаолият олиб борадиган 
480 дан ортиқ янги ишлаб чиқариш 
корхоналари ташкил этилди.
Шуни алоҳида таъкидлаш лозим- 

ки, бир нечта кичик станцияни ўз ичи- 
га олган “Янги Ангрен —  Ўзбекистон” 
ЛЭП-500 электр узатиш линияси, 
Қамчиқ довони орқали ўтадиган 165 
километрлик “Оҳангарон —  Пунгон” 
магистраль газ қувури, “Ғузор —  
Сурхон” юқори вольтли электр уза- 
тиш линиясини қуриш бўйича страте- 
гик инвестиция лойиҳаларини амалга 
ошириш натижасида мамлакатимиз- 
да ягона электр ва газ тармоғи 
тизим ларини таш кил этиш 
ишлари, асосан, якунланди.

Бу эса Фарғона водийси ва 
Ўзбекистон жанубида яшайдиган 
аҳолини табиий газ ва электр 
энергияси билан ишончли таъмин- 
лаш, шунингдек, электр энергия 
экспорт килишни сезиларли ра- 
вишда ошириш имконини беради.
Юқори даражадаги халқаро стан- 

дартларга жавоб берадиган, мамла- 
катимизнинг барча ҳудудларини ўзаро 
ишончли боғлайдиган ва минтақавий 
ҳамда жаҳон бозорларига чиқишни 
таъминлайдиган Ўзбекистон миллий 
автомагистралини қуриш ва реконст- 
рукция қилиш бўйича кенг кўламли 
дастурни амалга ошириш ҳам дои- 
мий эътиборимиз марказида бўлди.
Ўтган йилда 217 километрлик 

автомобиль йўли фойдаланишга топ- 
ширилди, 538 километр йўл ва 19 та 
кўприк капитал таъмирланди. Бу иш- 
ларни амалга ошириш учун Респуб- 
лика йўл жамғармаси ҳисобидан 280 
миллиард сўмдан ортиқ маблағ 
йўналтирилди.
Йўл-қурилиш техникасини сотиб 

олиш учук^Осиё тараққиёт банкинимг. 
умумий қиймати 56 миллион доллар- 
га тенг бўлган имтиёзли кредит 
ресурслари жалб этилди.
Мамлакатимиз темир йўл транс- 

порт тизимини ривожлантириш ва мо- 
дернизация қилиш бўйича ишлар да- 
вом эттирилди. “Тошгузар —  Бойсун —  
Кумқўрғон” янги темир йўл линиясида 
Япония капитали иштирокида 5 та 
кўприк фойдаланишга топширилди.
“Навоий —  Учқудуқ— Султон Увайстоғ

—  Нукус” темир йўл линиясининг 6 та 
янги разъезди ишга туширилди. Темир 
йўлларни электрлаштириш, темир йўл 
локомотивлари парки ва ҳаракатдаги 
таркибни янгилаш лойиҳаларини амал-

га ошириш ишлари бошланди.
2009 йилда Навоий вилоятида таш- 

кил этилаётган эркин индустриал- 
иқгисодий зонанинг асосий объект- 
ларидан бири сифатида Навоий шаҳ- 
ри аэропорти базасида халқаро та- 
шишлар бўйича интермодаль марказ 
қурилиши юзасидан катта ишлар 
амалга оширилди.
Ўтган йил мобайнида “Кореан Эйр” 

компаниясидан миллий авиакомпания- 
миз ижарага олган замонавий транс- 
порт самолётлари билан ушбу аэро- 
портдан халқаро йўналишлар бўйича 
330 дан ортиқ рейс амалга оширил- 
ди ва қарийб 8,5 минг тонна юк та- 
шилди. Бу Навоий шаҳри аэропорти- 
ни глобал логистика тармоғига ин- 
теграциялаш имконини берди.
Ангрен шаҳрида мамлакатимиз 

ҳудудлари ва Фарғона водийси вило- 
ятлари ўртасида йил давомида кафо- 
латли транспорт алоқасини таъмин- 
лайдиган Халқаро логистика маркази 
қурилиши якунланди ва фойдаланиш- 
га топширилди.

Коммуникация тизимларини ри- 
вожлантириш ҳакида гапирганда, 
юқори технологик телекоммуникация 
тармоғини ривожлантириш биз учун 
муҳим стратегик аҳамиятга эга эка- 
нини алоҳида қайд этиш даркор.
Бугунги кунда хэётимизни компью- 

тер техникаси, ахборот технология- 
лари, Интернет, мобиль телефон ало- 
қасисиз тасаввур қилиб бўлмайди.
Бу йўналишда 2009 йилда 12 та 

инвестиция лойиҳасини амалга оши- 
риш бошланди. Замонавий техноло- 
гиялар базасида “Тошкент —  Бухоро” 
магистраль алоқа линияси кенгайти- 
рилди. Бу линия каналларнинг ўтка- 
зувчанлик қобилиятини 60 баробарга 
ошириш ва шу тариқэ видеотелефон, 
Интернет ва бошқа кенг тармоқли хиз- 
матлар кўрсатиш имконини берди.
Шу билан бирга, “Андижон —  Ўш”, 

“Қўнғирот —  Бейнов”, “Денов —  Тур- 
сунзода” ва “Термиз —  Ҳайратон” 
йўналишлари бўйича халқаро алоқа 
линиялари ишга туширилди.

Яна бир устувор йўналиш — ер- 
ларнинг мелиоратив ҳолатини ях- 
шилаш дастурини амалга ошириш 
доирасида 2009 йилда 840 кило- 
метрлик коллектор-дренаж тар- 
моҳлари, 250 та дренаж кудуклар,
15 та мелиорация насос станция- 
лари ва инш оотлари курилди 
ҳамда реконструкция қилинди. 
Ўтган йили ерларнинг мелиоратив 
ҳолатини яхшилашга қаратилган лойи- 
ҳаларни амалга ошириш учун 130 
миллиард сўм маблағ йўналтирилди.
Натижада 240 минг гектардан ортиқ 

суғориладиган ерларнинг мелиоратив 
ҳолати яхшиланди ва бу қишлоқ хўжа- 
лик экинлари ҳосилдорлигини, фер- 
мер хўжаликларининг даромадини 
ошириш имконини беради.

2009 йилда йирик инвестиция 
лойиҳаларини амалга ошириш, 
ишлаб чиҳариш ва коммуникация 
объектлари, қиш лоҳ хўжалиги 
ҳамда мелиоратив курилишни ри- 
вожлантириш билан бир ҳаторда 
ижтимоий соҳани янги босҳичга 
кўтариш масалалари ҳам эътибо- 
римиз марказида бўлди.

Ушбу маҳсадлар учун 2009 йил- 
да жами 2,5 миллиард доллар 
микдорида капитал маблағлар 
йўналтирилди. Бу ўзлаштирилган 
капитал маблағлар умумий ҳажми- 
нинг 27,8 фоизини ташкил этади.
Азиз дўстлар!
Ўтган йили мамлакатимиз ҳаётида 

ҳақиқатан ҳам улкан тарихий аҳами- 
ятга эга бўлган энг муҳим ижтимоий 
дастурлар —  Кадрлар тайёрлаш мил- 
лий дастури ва Мактаб таълимини ри- 
вожлантириш Давлат умуммиллий 
дастурининг ижроси амалда ниҳояси- 
га етказилди. 9 йиллик умумтаълим 
мактаб босқичини ва 3 йиллик ўрта 
махсус, касб-ҳунар таълим босқичи- 
ни ўз ичига олган узлуксиз яхлит 
таълим тизими яратилди.

Бир сўз билан айтганда, фарзанд- 
ларимизга умумий таълим билан бир- 
га, замонасий касб-ҳунарларга эга 
бўлиш имконини берадиган 12 йил- 
лик таълим тизимига ўтиш якун- 
ланмокда.
2009 йилда Инқирозга қарши чо- 

ралар дастури доирасида амалга 
оширилган чора-тадбирлар самара- 
дорлиги ҳақида гапирганда, уларнинг, 
аввало, энг муҳим масалаларга —  
янги иш ўринларини яратиш ва 
аҳолимизнинг турмуш даражаси- 
ни янада оширишга йўналтирилга- 
нини алоҳида қайд этиш зарур.
Ўтган йили кўрилган амалий чора- 

лар натижасида мамлакатимизда 940 
мингдан зиёд янги иш ўринлари яра- 
тилди, уларнинг 500 мингга яқини 
қишлоқ жойларда ташкил этилди. Ки- 
чик бизнес соҳасида 390 мингдан 
зиёд, шу жумладан, хизмат кўрсатиш 
соҳасида 270 мингдан ортиқ янги иш 
ўринлари очилди.
Саноат корхоналари билан коопе- 

рация асосидаги касаначиликни ҳамда 
пудрат шартномаси асосидаги уй меҳ- 
натини рағбатлантириш аҳоли банд- 
лигини таъминлашнинг муҳим йўна- 
лишларидан биридир. Ана шундай 
меҳнат фаолиятини ривожлантириш 
натижасида 130 мингга яқин иш ўрни 
яратилганини алоҳида қайд этиш 
лозим.

Бандлик даражасини оширишга 
қаратилган бундай чора-тадбирлар 
инқироз шароитида аҳолини ишонч- 
ли ҳимоя қилиш, унинг даромади ва 
моддий фаровонлигини ошириш им- 
конини таъминлади.
Аҳолининг реал даромадлари йил 

давомида 26,5 фоизга кўпайгани, иш 
ҳақи, пенсия ва нафақаларнинг ўсиши
2009 йилда ўрта ҳисобда 40 фоизни 
ташкил этгани бунинг тасдиғидир.
Азиз юртдошлар!
Мамлакатимизни ривожлантириш, 

янгилаш ва модернизация қилиш 
бўйича танлаган стратегиямизни ва 
Инқирозга қарши қабул қилган дас- 
туримизни амалга ошириш натижаси- 
да юртимиз дунёдаги саноқли дав- 
латлар қаторида иқтисодий ва ижти- 
моий ривожланишнинг барқарор суръ- 
атларини таъминлаш, аҳолимизнинг 
моддий фаровонлигини юксалтириш- 
га эришгани барчамизга катта 
мамнуният ва ифтихор бағишлайди, 
албатта.
2009 йилда Ўзбекистонда ялпи ички 

маҳсулотнинг ўсиши 8,1 фоизни таш- 
кил этди. Саноат маҳсулотлари иш- 
лаб чиқариш 9,0 фоизга кўпайди, 
қишлоқ хўжалигидаги ўсиш 5,7 фоиз- 
ни ташкил этди, чакана савдо айлан- 
маси 16,6 фоиз, аҳолига пуллик хиз- 
мат кўрсатиш 12,9 фоизга ошди.
Шуни алоҳида таъкидлаш керакки,

ўтган йили юзага келган мураккаб 
иқлим шароитига қарамай, мамлака- 
тимизда илк бор 7,3 миллион тонна- 
дан ортиқ дон, шу жумладан, 6 мил- 
лион 600 минг тонна буғдой етишти- 
рилди, 3,4 миллион тонна пахта хом 
ашёси тайёрланди.
Ўтган йили иқгисодиётга инвестиция- 

лар киритиш ҳажми 8,2 миллиард дол- 
ларни ташкил этди, бу эса 2008 йилга 
нисбатан 24,8 фоиздан кўп демакдир. 
Жалб этилган хорижий инвестициялар 
ҳажми 68 фоизга ўсди, энг муҳими, 
уларнинг асосий қисми тўғридан-тўғри 
киритилган инвестициялар бўлиб, улар- 
нинг ҳажми 1,8 баробар ошди.
Мамлакатимизда инфляция дара- 

жаси 7,4 фоизни ташкил этиб, 2009 
йил учун белгиланган прогноз кўрсат- 
кичларидан ошмади. Шуни айтиш ке- 
ракки, давлатимиз бюджети ўтган 
йили ялпи ички маҳсулотга нисбатан 
0,2 фоиз миқдорда профицит билан 
бажарилди.
Ўзбекистоннинг Инқирозга қарши 

чоралар дастурини амалга ошириш 
борасида эришган ютуқлари нуфузли 
халқаро молия ташкилотлари ва иқти- 
содий институтлар, жумладан, Халқа- 
ро валюта жамғармаси, Жаҳон бан- 
ки, Осиё тараққиёт банки ва дунё- 
нинг бошқа бир қатор етакчи молия- 
вий институтлари томонидан эътироф 
этилди.
2009 йилнинг октябрида юртимиз- 

га ташриф буюрган Халқаро валюта 
жамғармаси ижрочи директорлари 
миссиясининг баёнотида, жумладан, 
шундай дейилади: «Ўзбекистон ҳуку- 
мати жаҳон иқтисодий инқирози ша- 
роитида иқтисодий ўсишни таъмин- 
лаш учун зарур бўлган кўплаб ресурс- 
ларни жамлаган ҳолда, жаҳон молия 
бозорларида оқилона сиёсат олиб 
борди. Бундай пухта ўйланган сиёсат 
мамлакатнинг глобал иқтисодий 
инқироз таъсирига самарали қарши 
тура олишида муҳи^ омир бўлди"-.!- -

Қадрли дўстлар!
Мамлакатимизни 2010 йилда иж- 

тимоий-иқтисодий ривожлантириш- 
нинг энг муҳим устувор йўналишла- 
рига ўтишдан олдин нуфузли халқаро 
экспертлар ва иқтисодчиларнинг ай- 
рим умумий хулосалари, уларнинг
2 0 10  йилда жаҳон иқгисодиётининг 
ривожланиш тенденциялари бўйича 
прогнозлари хусусида қисқача тўхта- 
лиш жоиз, деб ҳисоблайман.

Аввало, шуни айтиш керакки, улар- 
нинг таҳлил ва хулосаларига кўра, жа- 
ҳон молиявий инқирозининг дунё мам- 
лакатлари иқгисодиётига оғир таъси- 
ри тобора пасайиб боради ва 2 0 10  
йилда жаҳон иқтисодиётининг аста- 
секин ўсиши кутилади.
2009 йилда глобал иқтисодиётнинг 

ўсиши тахминан 1 фоизга қисқарган 
бўлса, жорий йилда дунёда иқтисо- 
дий ривожланиш 3 фоиз атрофида 
ошиши мумкин, бу эса инқирозгача 
бўлган даврдаги кўрсаткичлардан 
анча пастдир.
Таҳлилчиларнинг қайд этишича, 

ишсизлик даражасининг ўсиши кутил- 
мокда ва бу аҳолининг турмуш дара- 
жасига салбий таъсир кўрсатиши 
табиийдир.

Иккинчидан. Халқаро бозорнинг 
ривожланишидаги беқарорлик, кўплаб 
мамлакатларда товарларга ички та- 
лабнинг пасайиши давом этаётгани 
иқтисодиётнинг реал сектори суръ- 
атларининг изчил ўсиши учун мустаҳ- 
кам асос яратиш имконини бермаёт- 
ганини таъкидлаш лозим.
Инқироз авжгз чиққан даврда дав- 

латларнинг иқтисодиётга кенг миқёс- 
да аралашуви, биринчи навбатда, 
банк-молия тизими ликвидлигини 
қўллаб-қувватлашга, ипотека кредит- 
лари соҳасидаги ўпирилишларни бар- 
тараф этишга қаратилиб, иқтисоди- 
ётнинг реал сектори тармоқларига, 
ишлаб чиқаришга, кичик бизнес ва 
тадбиркорлик соҳаларига кам эъти- 
бор берилгани вазиятга салбий таъ- 
сир ўтказиши мумкин.
Шу муносабат билан корхоналар ва 

компанияларнинг молиявий аҳволи 
заифлиги, уларнинг қарзлар ва банк 
кредитларини қайтаришга лаёқатсиз- 
лиги билан боғлиқ муаммолар жорий 
йилда иқтисодиётнинг реал сектори- 
га жиддий таъсир кўрсатади.

2 0 10 йилда ва кейинги йилларда 
банк тизимида ипотека ва истеъмол 
кредитлари бўйича қайтарилмаган 
кредитлар ҳажмининг ўсиши оқиба- 
тида банкротликнинг янги тўлқини 
хавфи вужудга келиши мумкин.

Шу билан бирга, ишлаб чиқариш 
ҳажмининг пасайиши ва қисқариши, 
ишсизлик даражасининг ўсиши ва 
аҳоли реал даромадларининг чекла-

ниши солиқ тушумларининг жиддий 
камайишига, давлат бюджети тақчил- 
лигининг ошишига олиб келиши ва 
бу жараён айрим мамлакатларда су- 
рункали тус олиши мумкин.

Учинчидан. Бозорда истеъмол та- 
лабининг пасайиши давом этаётгани 
нарх-наво ошишини чегаралаб турган- 
лигига, қаердадир дефляция мавжуд- 
лигига қарамай, аввало, пул маблағ- 
ларининг улкан эмиссияси ҳисобидан 
банклар ликвидлигини сақлаб туриш 
мақсадида банклар ва молиявий сек- 
торларнинг жуда катта микдорда пул 
кредитлари билан тўлдирилиши бир 
қатор мамлакатларда инфляция жа- 
раёнларининг кескин кучайиб кетиш 
хавфини юзага келтиради.

Бундай шароитда кучайиб бораёт- 
ган инфляция даражасини жиловлаб 
туриш ниҳоятда мушкул вазифага ай- 
ланишини тушуниш қийин эмас.

Тўртинчидан. Фонд, хом ашё ва 
молия бозорларида катта спекулятив 
ўйинлар давом этаётгани, реал қий- 
матга эга бўлмаган пул ҳажмининг 
кўпайиши, бошқача айтганда, янги мо- 
лиявий «кўпиклар» хавфининг авж 
олаётгани яна молиявий касодларга 
олиб келиш хавфини туғдириши 
мумкин.

Бешинчидан. Иқтисодиётнинг 
шаклланиши ва ривожланиши йўли- 
даги энг катта муаммолар, аввало, 
ривожланаётган мамлакатларда, жа- 
ҳон амалиётида давом этаётган про- 
текционизм сиёсати оқибатида вужуд- 
га келмоқца.
«Катта йигирмалик» деб ном олган 

давлатлар гуруҳининг йиғилишлари- 
да бундай номаъқул ишларга йўл 
қўйиб бўлмаслиги ҳақида кўплаб баё- 
нотлар берилаётганига қарамай, эр- 
кин иқтисодиётга яққол тўсқинлик 
қилиб турган протекционизмдан яқин 
орада қутулиш қийин, деган таассу- 
рот пайдо бўлади.

Олтинчидан. Халқаро валюта жам- 
ғармаси экспертларининг фикрича, 
давлатнинг иқтисодиётга ҳаддан таш- 
қари аралашувини камайтиришга тай- 
ёргарлик кўриш 2 0 10 йилда ва ундан 
кейинги йиллардаги устувор вазифа 
бўлиб қолиши зарур.
Молиявий-иқтисодий соҳадаги 

қўллаб-қувватлаш чораларининг ҳад- 
дан зиёд узоқ давом этиши иқтисо- 
диётни мутаносиб ривожлантиришда 
мувозанатнинг бузилиши ва эркин 
тадбиркорликни ривожлантириш йўли- 
даги жидций чеклашлар каби хавф- 
ларни келтириб чиқариши мумкин.

Бир сўз билан айтганда, молиявий 
инқироз шароитида жаҳон иқтисоди- 
ёти ривожланишига оид бундай ба- 
ҳолар ва прогнозлардан келиб чиқа- 
диган хулоса шундан далолат бера- 
дики, инқирознинг энг оғир босқичи 
ортда қолганига қарамай, ҳали-бери 
давом этадиган молиявий-иқтисодий 
инқирознинг бутун бир даврини бош- 
дан кечиришга тўғри келади.

Инқироздан чиқиш ва инқироздан 
кейин иқтисодиётни соғломлаштириш 
жараёни узоқ давомли ва ўта мурак- 
каб бўлиши мумкин.
Ҳурматли мажлис қатнашчилари!
2 0 1 0  йилда ижтимоий-иқтисодий 

ривожланишнинг энг муҳим мақсади 
ва асосий устувор вазифаси —  бу ис- 
лоҳотларни давом эттириш ва чу- 
курлаштириш, мамлакатимизни 
янгилаш ва модернизация килиш,
2009 — 2012 йилларга мўлжаллан- 
ган Инҳирозга карши чоралар 
дастурини сўзсиз бажариш ва шу 
асосда иктисодий ривожланиш- 
нинг юкори ва барқарор суръат- 
ларини, самарадорлигини ҳамда 
макроиктисодий мувозанатни таъ- 
минлашдан иборатдир.
Юртимиз салоҳиятининг тобора юк- 

салиб бораётгани, сўнгги йилларда 
ишга туширилган янги замонавий қув- 
ватлар, ишлаб чиқариш ва ижтимоий 
инфратузилманинг ривожи, тизимли 
равишда амалга оширилаётган исло- 
ҳотлар ва иқтисодиётнинг эркинлаш- 
тирилиши, мамлакатимизда яратилган 
ниҳоятда қулай инвестиция муҳити 
бизга 2 0 10 йилда қуйидаги режалар- 
ни белгилашга асос беради.
Ялпи ички маҳсулот ва саноат маҳ- 

сулотларини 108,3 фоизга, қишлоқ 
хўжалиги маҳсулотларини 105 фоиз- 
га ошириш, иқтисодиётга инвестиция 
киритиш ҳажмини ялпи ички маҳсу- 
лотга нисбатан 30 фоизга етказиш 
кўзда тутилмоқда.
Маҳсулот экспортини 8,5 фоизга 

оширишни таъминлаш, юқори қўшим- 
ча қийматга эга бўлган тайёр маҳсу- 
лот улушини ошириш ҳисобидан унинг 
таркибини сифат жиҳатидан ўзгарти- 
риш вазифаси қўйилмокда.

2009 йилга нисбатан бюджет-мо- 
лия ва пул-кредит сиёсатини, бирин- 
чи навбатда, ресурслар ва энергияни 
тежайдиган замонавий технология- 
ларни жорий этиш ҳисобидан тежам- 
корлик режимини янада қатъийлаш- 
тириш мўлжалланмокда. Инфляция 
даражаси 7-9 фоиз атрофида бўли- 
ши кутилмокда.
Олдимизга қўйилган бундай мақ- 

садларга эришиш, аввало, ўз имко- 
ният ва ресурсларимизни қай дара- 
жада сафарбар этишимизга, ҳамон 
катта хавфи сақланиб қолаётган ин- 
қироз оқибатларини бартараф этиш 
бўйича 2009 —  2012 йилларга мўлжал- 
ланган Инқирозга қарши чоралар дас- 
турида кўзда тутилган чора-тадбир- 
ларни сўзсиз бажаришни нечоғли 
таъминлай олишимизга боғлиқ.

Бу эса Вазирлар Маҳкамасидан ҳар 
бир алоҳида йўналиш учун масъул 
бўлган ижрочилар томонидан ўзига 
юклатилган вазифаларни тармоқ ком- 
плекслари ва ҳудудлар бўйича амал- 
га оширилишини қатъий ва тизимли 
равишда назорат қилишни тақозо 
этади.
Давом этаётган жаҳон молиявий- 

иқтисодий инқирозини ва унинг мам- 
лакатимиз иқтисодиётига таъсирини 
эътиборга олган ҳолда, банк-молия 
тизимининг баркарорлигини таъ- 
минлаш муҳим устувор вазифа 
бўлиб колмокда.
Бу ўринда гап банкларнинг капи- 

таллашуви ва инвестициявий фаол- 
лигини янада ошириш, иқтисодиётда- 
ги таркибий ўзгаришларнинг устувор 
йўналишларини қайта тиклаш ва кен- 
гайтириш, ишлаб чиқаришни модер- 
низация қилиш, техник ва технологик 
янгилашга қаратилган кредитлаш хэж- 
мини ошириш ҳақида бормокда.
Барчамиз оддий бир ҳақиқатни 

яхши англаб рлишимиз даркор —  ин: 
вестици(1ларсиз модернизация ҳам,'"̂  ̂
янгиланиш ҳам бўлмайди.

Бу ўринда биз нафақат корхоналар 
томонидан инвестиция лойиҳаларини 
амалга оширишни жадаллаштиришни, 
балки бундан тижорат банклари қэн- 
чалар манфаатдор экани ва улар бу 
лойиҳаларда ўз кредит ресурслари 
билан нечоғли фаол иштирок этаёт- 
ганини ҳам кўзда тутамиз.
Бунинг учун тижорат банклари 

етарли капиталга эга, молиявий бар- 
қарор бўлиши лозим, бир сўз билан 
айтганда, улар йирик инвестиция 
институтларига айланиши даркор.
Тижорат банкларининг узоқ муддат- 

ли кредитлари улушини ошириш бўйи- 
ча кўрилган чоралар туфайли 3 йил- 
дан ортиқ мудцатга берилган кредит- 
ларнинг банклар кредит портфели- 
нинг умумий ҳажмидаги улуши ҳозир- 
ги пайтда 69 фоизга етди ва сўнгги 
ўн йилда 28 баробар кўпайди.

Марказий банк ва Молия вазирли- 
ги тижорат банклари билан биргалик- 
да банкларнинг жами капиталини 20 10  
йилда камида 20 фоизга ошириши, 
яқин икки йилда эса унинг ялпи ички 
маҳсулотга нисбатан ҳажмини 10 фо- 
изга етказиши лозим.
Бу борада банк хизматининг янги 

турларини жорий этиш, аҳоли ва 
хўжалик субъектларининг бўш маблағ- 
ларини банкларнинг узоқ муддатли 
депозитларига жалб этишни камида 
30 фоизга кўпайтириш, мамлакат 
иқтисодиётига киритиладиган узоқ 
муддатли кредит қўйилмалари улуши- 
ни ички манбалар ҳисобидан ошириш 
учун мустаҳкам асос яратиш масала- 
ларини қўшимча равишда ишлаб чи- 
қиш талаб этилади.
Тижорат банклари фаолиятини ба- 

ҳолаш мезонларини ўзгартириш за- 
рур —  бугунги кунда уларнинг ишини 
узоқ муддатли кредит қўйилмалари 
улушининг ўсиши ва бунинг учун ички 
манбаларни жалб этиш нуқтаи наза- 
ридан баҳолаш керак.
Шу ўринда ўз кредит портфелида 

85 фоиздан зиёд узоқ муддатли кре- 
дитга эга бўлган Ташқи иқтисодий 
фаолият миллий банки ва 71 фоиз 
ана шундай кредитга эга бўлган 
«Ўзсаноатқурилишбанк» фаолиятини 
алоҳида қайд этишни истардим. 
Бундай фаолият бошқа банклар учун 
ўрнак бўлиши лозим.
Тижорат банкларини зарар кўриб 

ишлаётган ва иқтисодий ночор кор- 
хоналарни соғломлаштириш жараёни- 
га жалб қилиш тажрибаси амалда 
ўзини тўла оқлади.

(Давоми 3-бетда).

Президент Ислом Каримовнинг 2009 йилнинг асосий якунлари ва 2010 йилда
Ўзбекистонни ижтимоий-иқгисодий ривожлантиришнинг муҳим устувор иуналишларига

бағишланган Вазирлар Маҳқамасининг мажлисидаги маърузаси
(Давоми. Боши 1, 2-бетларда).

Ҳали ҳам эски техника ва техноло- 
гиялар асосида ишлаётган, ҳеч кэндай 
иктисодий истиқболи бўлмаган кор- 
хоналарни тугатиш ва уларнинг неги- 
зида янги замонавий ишлаб чиқариш 
кувватларини ташкил этиш даркор.
Кичик бизнес ва хусусий тадбир- 

корликни, фермерликни ривожланти- 
ришни молиялашда тижорат банкла- 
рининг ролини кучайтириш бўйича 
ишларни давом эттириш зарур.
Кичик бизнес ва хусусий тадбир- 

корлик корхоналарига 2 0 1 0 йилда 
кредит ресурслари ажратиш микдо- 
рини 1,4 баробар кўпайтириш, мик- 
рокредитлар ҳажмини 1,3 баробар 
ошириш вазифаси қўйилмокда.

Мармлакатимизнинг рақобатдош- 
лигини оширишни таъминлаш учун 
иктисодиётни таркибий ўзгарти- 
риш жараёнларини чукурлашти- 
риш сиёсатини давом эттириш
2010 йилга мўлжалланган иктисо- 
дий дастурни амалга оширишнинг 
мухим устувор йўналишига айла- 
ниши лозим.
Шуни холисона тан олиш керакки, 

бу йўналишда кўп ишлар қилинди ва 
салмоқли натижалар қўлга киритилди.
Изчил дастурни амалга ошириш на- 

тижасида 2009 йилда мамлакатимиз 
ялпи ички маҳсулотида саноат ишлаб 
чиқариши улуши 2000 йилга нисба- 
тан 14 фоиздан 24 фоизга, транспорт 
ва алоқа соҳалари улуши 7,7 фоиз- 
дан 1 2 фойзга ошди, айни пайтда 
қишлоқ хўжалигининг улуши эса 
30 фоиздан 18 фоизга камайди.

Шу билан бирга, иқтисодиётимиз 
яқин йиллар ичида янада барқарор, 
ўзига бақувват, жаҳон ва минтақавий 
бозорларда рақобатдош бўлмоғи учун 
иқгисодиётимизни таркибий ўзгарти- 
риш ва диверсификация қилиш бўйи-
ча ҳали куп иш. қилиш лозимлигини 
ҳам биз ўзимизга яхши тасаввур 
этамиз.

Бу ўринда, мамлакатимиз ва мин- 
тақамиздаги мавжуд шароитдан ке- 
либ чиққан ҳолда, газни қайта иш- 
лаш, нефть-кимё, кимё саноати, энер- 
гетика, автомобилсозлик, электротех- 
ника саноати, машинасозлик, фарма- 
цевтика каби замонавий соҳалар ва 
ишлаб чиқариш тармоқларини ва ал- 
батта, ахборот технологиялари ва те- 
лекоммуникация тизимларини жадал 
ривожлантиришга алоҳида аҳамият 
бериш, яқин келажакда рақамли ва 
кенг форматли телевидениега ўтиш 
ҳақида сўз бормокда.

Шулар қаторида, биринчи навбат- 
да, енгил, тўқимачилик ва озиқ-овқат 
саноатида пахта толаси, бошқа қишлоқ 
хўжалиги маҳсулотлари ва хом ашё ре- 
сурсларини чуқур қайта ишлаш бўйи- 
ча ишлаб чиқаришни, қурилиш мате- 
риаллари саноатини янада ривожлан- 
тириш, сифатли ва барқарор талабга 
эга бўлган тайёр маҳсулотлар тайёр- 
лайдиган корхоналар ташкил этишга 
алоҳида эътибор қаратиш даркор.
Вазирлар Маҳкамаси қабул қилин- 

ган тармоқ дастурларини яна бир бор 
танқидий қайта кўриб чиқиши. уларга 
тузатишлар киритиш ва жадал амал- 
га ошириш бўйича қўшимча чора-тад- 
бирлар кўриши лозим.
Бу борада қуйидагиларни эътибор- 

га олиш даркор:
Биринчидан; корхоналар ўртаси- 

да барқарор кооперация алоқалари- 
ни ўрнатиш ва уларни кенгайтириш 
бўйича бошланган ишларни давом эт- 
тириш, бу жараёнга кичик бизнес ва 
хусусий тадбиркорлик субъектларини 
фаол жалб қилиш зарур.
Республика саноат ярмаркаси ва 

кооперация биржаси ишини сифат 
жиҳатидан янги босқичга кўтариш 
лозим.

Шуни назарда тутиш керакки, 
кооперация алоқаларини ривожланти- 
риш ҳозирги шароитда корхоналар ва 
иқтисодиёт тармоқлари фаолияти 
барқарорлигининг кучли омили, маҳ- 
сулотларнинг янги турларини ўзлаш- 
тириш ва энг асосийси —  янги иш 
ўринларини яратиш, аҳоли бандлиги 
ва даромадларини кўпайтиришнинг 
энг муҳим йўналиши ҳисобланади.
Утган йили ишлаб чиқаришни ма- 

ҳаллийлаштириш дастурларини шакл- 
лаитириш ва амалга ошириш меха- 
низмларини такомиллаштириш бўйи- 
ча ҳукумат қарорлари қабул қилинди, 
яхлит тизим яратилди, маҳаллийлаш- 
тириш дастурларини ишлаб чиқишга 
масъул бўлган идоралар —  Иқтисо- 
диёт вазирлиги ҳамда Ташқи иқтисо- 
дий алоқалар, инвестициялар ва сав- 
до вазирлигининг фаолият йўналиши

ва ваколатлари доираси аниқ белги- 
лаб қўйилди.

Бу ишни мантиқий якунига етказиш, 
шаклланган ёндашув ва мезонларни 
ҳисобга олган ҳолда, амалдаги ма- 
ҳаллийлаштириш дастурига киритил- 
ган лойиҳаларни танқидий кўриб чи- 
қиш ва бир ой муддатда 2 0 10 йилга 
мўлжалланган маҳаллийлаштириш 
дастурини тайёрлаш зарур.

2 0 1 0  йилда маҳаллийлаштириш 
асосида ишлаб чиқариладиган маҳ- 
сулотлар ҳажми ўтган йилга нисба- 
тан 40 фоизга ўсиши, шу борада экс- 
порт қилинадиган маҳсулотларнинг 
улуши эса камида 1 2 фоизни ташкил 
қилиши лозим.

Иккинчидан: сўнгги йилларда иш 
ҳақи, пенсия, стипендия ва нафақа- 
лар миқдорини ошириш, жисмоний 
шахслар даромадидан олинадиган 
солиқ ставкаларини камайтириш, ин- 
фляция даражасини пасайтириш 
бўйича кўрилган чора-тадбирлар на- 
тижасида аҳолининг ялпи ва реал да- 
ромадлари сезиларли равишда ошди, 
унинг харид қобилияти барқарор 
суръатда ўсиб бормоқда. Жумладан, 
ўтган йили 2000 йилга нисбатан ўрта- 
ча иш ҳақи 28,5 баробар, пенсиялар- 
нинг ўртача миқдори қарийб 18 ба- 
робар, аҳоли жон бошига нисбатан 
пул даромадлари эса 1 2 баробар 
ошди.
Жорий йилда ҳам иш ҳақини ками- 

да 30 фоизга, реал даромадларни эса 
23 фоизга ошириш мўлжалланмоқда. 
Аҳолининг озиқ-овқат маҳсулотлари 
таркибига кирмайдиган, узоқ фойда- 
ланишга мўлжалланган саноат товар- 
ларини харид қилиш бўйича харажат- 
лари сезиларли даражада ўсди.

Бундай шароитда аҳолининг ўсиб 
бораётган тўлов қобилияти билан 
мамлакатимиз корхоналарида ишлаб 
чиқарилаётган истеъмол товарлари 
ҳажми ўртасида ички бозорда мута- 
носибликми таъминлаш, бундай ■ маҳ- 
сулотлар турини кенгайтириш, бозор- 
ларимизни улар билан ишончли тарз- 
да тўлдириб бориш алоҳида аҳамият 
касб этади.
Вазирлар Маҳкамаси шу масалага 

бағишланган ўз мажлисида қабул 
қилинган дастурлар ижросини танқи- 
дий баҳолаши, уларни жадал амалга 
ошириш ва ички бозорни мамлакати- 
мизда ишлаб чиқарилган, импорт то- 
варларидан сифати юқори, нархи эса 
арзон бўлган маҳсулотлар билан 
тўлдириш, юртдошларимизнинг ўсиб 
бораётган талаб ва эҳгиёжларини яна- 
да тўлароқ қондириш бўйича қўшим- 
ча чора-тадбирлар кўриши лозим.

Учинчидан: аҳолига хизмат кўрса- 
тиш соҳэсини янада кенгайтириш ғоят 
муҳим аҳамиятга эга. Бундай тармоқ- 
лар ташқи конъюнктурага ҳам, об-ҳаво 
шароитига ҳам боғлиқ эмас, яъни 
ташқи омилларнинг ўзгариши уларга 
таъсир кўрсата олмайди.
Айни пайтда бу хизматлар ўзимиз- 

да ишлаб чиқарилган маҳсулотлар- 
нинг кўплаб турларига ички талабни 
оширади, шунингдек, истеъмол бозо- 
рида мутаносибликни сақлашда 
муҳим роль ўйнайди.
Буларнинг барчасини назарда тут- 

ган ҳолда, хизмат кўрсатиш соҳаси- 
нинг ялпи ички маҳсулотдаги улуши- 
ни 2009 йилдаги 47 фоиздан 2010 
йилда 49 фоизга етказиш зарур.

Тўртинчидан: нисбатан барқарор 
ва бозор конъюнктураси ўзгаришла- 
рига тез мослашувчан, янги иш ўрин- 
лари яратиш имконини берадиган ки- 
чик бизнесни жадал ривожлантириш 
масаласини ҳал этиш бизнинг 
шароитимизда ҳамон муҳим аҳамият- 
га молик масала бўлиб қолмоқца.
Айнан шунинг учун ҳам биз 2010 

йилда барча кичик бизнес корхона- 
лари учун ягона солиқ тўлови ставка- 
сини 7 фоизга тушириш тўғрисида 
қарор қабул қилдик.
Ҳукумат, жойлардаги давлат ҳоки- 

мияти органлари кичик бизнес ва ху- 
сусий тадбиркорлик ривожини улар- 
га кредит ажратишни сезиларли да- 
ражада кенгайтириш, уларнинг фао- 
лиятига давлат органлари томонидан 
ноқонуний аралашув ва турли тўсиқ- 
лар қўйиш ҳолатларига йўл қўйилмас- 
лик ҳисобидан қўллаб-қувватлаш 
бўйича чора-тадбирларни кучайтири- 
ши шарт.
Кичик бизнеснинг ялпи ички маҳ- 

сулотдаги улушини ўгган йилдаги 50 
фоиздан 2010 йилда 52,5 фоизга 
етказиш вазифаси қўйилмоқда.

Бешинчидан; экспорт қилинади- 
ган маҳсулотларимиз таркибини ва 
умуман, ташқи савдо айланмасини 
янада диверсификация қилиш дол- 
зарб масала бўлиб қолмокда.

Кейинги вақтда жаҳон бозорида 
нархи кескин тушиб кетган хом ашё 
ресурсларини экспорт қилиш амали- 
ётидан имкон қадар тезроқ қутулиб, 
тайёр рақобатдош маҳсулотлар экс- 
портини фаол ошириш ва бу маҳсу- 
лотлар етказиб бериладиган мамла- 
катлар географиясини янада кенгай- 
тиришимиз керак.

Бу борада янги бозорлар, янги 
транспорт йўлакларини топиш, бир 
сўз билан айтганда, фаол маркетинг- 
га асосланган ташқи иқтисодий сиё- 
сат юритиш зарур.
Биз 2010 йилда экспорт қилинади- 

ган юкларни ташиш тизимини тако- 
миллаштириш масалалари билан жид- 
дий шуғулланишимиз керак. Шу му- 
носабат билан Ташқи иқтисодий ало- 
қалар, инвестициялар ва савдо ва- 
зирлиги, Иқтисодиёт вазирлиги ва 
Молия вазирлигига тайёр маҳсулот- 
лар ишлаб чиқарадиган ҳар бир тар- 
моқ бўйича 2 0 10 —  2 0 1 2 йилларга 
мўлжалланган тайёр маҳсулотни янги 
ташқи бозорларга чиқариш бўйича 
махсус дастурлар ишлаб чиқиш 
вазифаси топширилади.
Бу дастурларда барча зарур чора- 

ларни, жумладан, маркетинг, молия 
ва ташкилий-ҳуқуқий қўллаб-қувват- 
лаш масалаларини назарда тутиш 
даркор.
Азиз дўстлар!
У зоқ муддатли истиқболга  

мўлжалланган, мамлакатимизнинг 
салохияти, кудрати ва иктисодиё- 
тим изнинг рақобатдош лигини 
оширишда х,ал килувчи аҳамият 
касб этадиган навбатдаги мух>1м 
устувор йўналиш — бу асосий 
етакчи соҳаларни модернизация 
К^лиш, техник ва технологик ян- 
гилаш, транспорт ва инфратузил- 
ма коммуникацияларини ривож- 
лантиришга қаратилган стратегик 
ақамиятга молик лойиҳаларни 
амалга^ ошириш учун фаол инвес- 
тиция сиёсатини олиб боришдан 
иборат.
2010 йилда Инвестиция дастурига 

мувофиқ капитал қўйилмалар ўтган 
йилга нисбатан 2 2 ,1 фоизга ортиб, 
ялпи ички маҳсулотнинг 30 фоизини 
ташкил қилади. Бунда биргина иш- 
лаб чиқариш соҳасига мўлжалланган 
инвестиция лойиҳаларини амалга 
ошириш учун барча капитал қўйил- 
маларнинг 75 фоиздан зиёди йўнал- 
тирилади.

2 0 10  йилда мамлакатимизда муҳим 
стратегик лойиҳаларни амалга оши- 
риш учун 3 миллиард АҚШ доллари- 
дан зиёд ёки ўтган йилга нисбатан 
30 фоиз кўп хорижий инвестициялар 
жалб қилинишини эътиборга олади- 
ган бўлсак, ўйлайманки, амалга оши- 
риладиган лойиҳаларнинг кўлами ва 
салмоғи ўз-ўзидан аён бўлади.
Шуни алоҳида таъкидлаш лозим- 

ки, тўғридан-тўғри хорижий инвести- 
циялар ҳажми 46 фоизга ошади.
Бундай йирик лойиҳаларни, бирин- 

чи навбатда, инфратузилма лойиҳа- 
ларини амалга ошириш учун ички ре- 
сурсларни жалб қилишда мамлакати- 
мизда 2007 йили ташкил этилган Тик- 
ланиш ва тараққиёт фонди жуда кат- 
та ҳисса қўшди. Бугунги кунда бу 
фонднинг жамғармаси 3,7 миллиард 
долларни ташкил этмоқца.
Дунёдаги машҳур ва нуфузли ком- 

паниялар, Осиё тараққиёт банки, Жа- 
ҳон банки, Ислом тараққиёт банки, 
Жанубий Корея, Япония тараққиёт 
банклари сингари молия институтла- 
ри, қатор араб давлатларининг инвес- 
тиция фондлари ва бошқа хорижий 
ташкилотлар юқори қўшимча қиймат- 
га эга бўлган, юксак технологияларга 
асосланган маҳсулотлар ишлаб чиқа- 
риш бўйича инвестиция лойиҳалари- 
ни амалга оширишда бизнинг йирик 
ҳамкорларимиз бўлмокда.

Бу ҳақда гапирганда, иқтисодиёти- 
мизнинг етакчи ўринларга чиқиши 
учун Тошкент, Навоий ва Толлимар- 
жон иссиқлик электр станцияларида 
буғ-газ мосламаларини қуриш, Сур- 
гил кони базасида полиэтилен ва про- 
пилен ишлаб чиқарадиган Устюрт газ- 
кимё мажмуасини барпо этиш, поли- 
винилхлорид ва каустик сода ишлаб 
чиқарадиган янги комплекс ташкил 
этишга қаратилган йирик лойиҳалар 
амалга оширилишини айтиб ўтиш 
лозим, деб биламан.

Шу билан бирга, Муборак газни 
қайта ишлаш заводи ва Шўртаннефт- 
газ мажмуасида суюлтирилган газ иш- 
лаб чиқаришни кўпайтириш учун про- 
пан-бутан аралашмаси мосламалари- 
ни қуриш, Янги Ангрен иссиқлик 
электр станцияси энергия блоклари- 
ни кўмир ёқилғиси билан ишлаш ти-

зимига ўтказиш, автомобиль кучланиш 
агрегатларини ишлаб чиқаришни 
йўлга қўйиш ва бошқа бир қатор му- 
ҳим стратегик лойиҳаларни амалга 
ошириш алоҳида истиқболли аҳами- 
ятга эга эканини таъкидлаш зарур.

Бу лойиҳаларнинг барчаси ўтган 
йили, жаҳон молиявий-иқтисодий ин- 
қирозига қарамасдан, қабул қилинган
2009 —  2014 йилларда ишлаб чиқа- 
ришни модернизация қилиш, техник 
ва технологик қайта жиҳозлаш бўйи- 
ча муҳим лойиҳаларни амалга оши- 
ришга доир чора-тадбирлар дастури- 
га киритилган.
Ушбу дастурга умумий қиймати 42,5 

миллиард доллардан зиёд 327 та 
лойиҳа киритилган бўлиб, уларнинг 
кўпчилиги бўйича молиялаш манбала- 
ри аниқ белгиланган ва инвесторлар 
консорциумлари шакллантирилган.
Ташқи иқтисодий алоқалар, инвес- 

тициялар ва савдо вазирлиги Иқти- 
содиёт вазирлиги, Молия вазирлиги, 
бошқа манфаатдор вазирлик ва идо- 
ралар билан ҳамкорликда Инвестиция 
дастури рўйхатига киритилган стра- 
тегик аҳамиятга молик инвестиция 
лойиҳаларини, шунингдек, стратегик 
тармоқлар ва йирик корхоналарнинг 
узоқ мудцатли техника сиёсати нуқ- 
таи назаридан ишлаб чиқилаётган 
янги лойиҳаларни амалга оширишнинг 
муддатлари ва шартларини мувофиқ- 
лаштириш борасидаги ишларни 
фаоллаштириши даркор.

2 0 10  йилда автомобиль йўлларини 
ривожлантириш учун Республика йўл 
жамғармаси маблағлари ҳисобидан 
540 миллиард сўм, яъни ўтган йилга 
нисбатан қарийб 2 баробар кўп маб- 
лағ ажратиш кўзда тутилган.

Бугунги кунда Ўзбекистон миллий 
автомагистрали участкаларини қуриш 
бўйича Осиё тараққиёт банки ҳамкор- 
лигида янги йирик лойиҳа ишлаб 
чиқилмокда.
Ушбудастурларни амалга ошириш- 

дан кўзланган пировард мақсад —  
Европа ва Осиё ўртасидаги савдо 
оқимининг маълум қисмини мамлака- 
тимиздаги транзит йўналишларига бу- 
риш ва шу асосда юртимизда транс- 
порт ва транзит хизмати ҳажмини 
ошириш, мавжуд инфратузилма не- 
гизида логистика марказларини таш- 
кил этиш, минглаб одамларни иш би- 
лан таъминлашдан иборат.

Вазирлар Маҳкамаси 2010 —  2015 
йилларда Ўзбекистон миллий автома- 
гистрали йўналиши бўйлаб инфрату- 
зилма ва сервис тармоқларини ри- 
вожлантириш юзасидан қабул қилин- 
ган дастурнинг амалга оширилишини 
қатъий назоратга олиши даркор.
Ҳозирги вақтда темир йўл комму- 

никацияларини ривожлантиришга ҳам 
алоҳида эътибор қаратиш зарур. 20 10  
йилда уларни модернизация қилиш 
учун 105 миллион доллардан кўпроқ 
маблағ йўналтириш кўзда тутилган.
“Тошгузар —  Бойсун —  Қумқўрғон” 

темир йўл линияси ва шу йўналиш- 
даги инфратузилма объектларида 
қурилиш ишларини якунига етказиш, 
“Янгиер —  Жиззах” ва “Янгиер —  
Фарҳод" электрлаштирилган темир 
йўл линиялари қурилишини давом 
эттириш лозим.
Шу билан бирга, йўловчи ташиш 

локомотивлари паркини янгилаш, юк 
ташиш локомотивлари ва вагонлари- 
ни модернизация қилиш ва қайта тик- 
лаш бўйича лойиҳаларни амалга оши- 
ришни жадаллаштириш даркор.
Жорий йилда Испаниядан иккита 

тезюрар поезд сотиб олиш ва “Тош- 
кент —  Самарқанд” йўналиши бўйича 
уларнинг қатновини йўлга қўйиш 
лойиҳасини, барча расмийлаштириш 
жараёнлари билан бирга, амалга оши- 
ришни бошлаш керак.
“Навоий” эркин индустриал-иқтисо- 

дий зонасига жалб қилинаётган хо- 
рижий инвестициялар ҳажмини янада 
ошириш инвестиция соҳасидаги дол- 
зарб йўналиш ҳисобланади.
Аввало, бу ерда бошланган 17 та 

лойиҳани амалга ошириш, айни пайт- 
да Корея Республикаси, Япония, Гер- 
мания, АҚШ, Буюк Британия, Фран- 
ция, Италия ва бошқа технологик жи- 
ҳатдан юксак ривожланган мамлакат- 
лардан инвестициялар жалб қилишга 
алоҳида эътибор қаратиш лозим.
Қадрли дўстлар!
Кишлокда уй-жой куриш ва иж- 

тимоий инфратузилмани ривож- 
лантиришни жадаллаштириш дас- 
турининг 2010 йилнинг мух^м ус- 
тувор йўналишлари қаторига кири- 
тилишига тўлиқ асос бор.

Юртимизда 2009 йилнинг “Қишлоқ 
тараққиёти ва фаровонлиги йили” деб 
эълон қилиниши, шу муносабат би-

лан қабул қилинган Давлат дастури- 
нинг амалга оширилиши қишлоқлари- 
миз қиёфасини замонавий архитек- 
тура ва саноат асосида тубдан ўзгар- 
тириш ва янгилаш, уй-жой, ижтимоий 
ва коммунал объектлар, коммуника- 
цияларни барпо этиш бўйича узоқ 
мудцатга мўлжалланган аниқ мақсад- 
ли ишларимизнинг бошланиши бўлди.

Буларнинг барчаси қишлоқ аҳоли- 
си турмуш даражасини тубдан оши- 
риш ва шаҳар шароитига яқинлашти- 
ришга хизмат қилади.
Ушбу мақсадларга молиялашнинг 

барча манбалари ҳисобидан 2009 йил- 
нинг ўзида 2 триллион 600 миллиард 
сўмдан зиёд маблағ йўналтирилди.
Энг муҳими, ўтган йили қишлоқ 

жойларда қурилиш олиб бориш учун 
узоқ истиқболга мўлжалланган, лойи- 
ҳалаштириш, саноат-қурилиш, муҳан- 
дислик-техник жиҳатдан кучли замо- 
навий салоҳиятга эга бўлган база яра- 
тишга эришдик.

Бу борада молиялаш манбалари ва 
маблағ ажратиш механизми белгилаб 
олинди. “Қишлоқ қурилиш банк” ва 
“Қишлоқ қурилиш лойиҳа” лойиҳалаш 
институти каби ихтисослаштирилган 
тузилмалар ташкил этилди.
Уй-жой объектлари қурилиши бўйи- 

ча 2 2 та намунавий лойиҳа, ижтимоий 
объектлар қурилиши бўйича 16 та 
лойиҳа, комплекс қурилишлар бўйи- 
ча намунавий режалар ишлаб чиқил- 
ди ва бу лойиҳалар республика ва 
минтақавий кўргазмаларда кенг 
муҳокама этилганидан кейин 
тасдиқланди.

Шу борада ихтисослаштирилган 
“Қишлоқ қурилиш инвест” буюртмачи 
компанияси ташкил этилиб, мамла- 
катимиз бўйича 42 та массивда янги 
уй-жойлар қурилиши бошлаб 
юборилди.
Алоҳида эътиборга молик томони 

шундаки, мазмун-моҳиятига кўра ноёб 
бўлган бу комплекс лойиҳалар юрти- 
мизнинг барча ҳудудларида қишлоқ 
аҳли ва бутун жамоатчилигимиз то- 
монидан кенг қуллаб-қувватланмоқда.
2010 йилги Инвестиция дастури 

доирасида фақат уй-жой қурилиши 
учун “Қишлоқ қурилиш банк” орқали 
аҳолига 250 миллиард сўмдан ортиқ 
имтиёзли кредитлар ажратиш кўзда 
тутилган. Бу 2009 йилда ушбу мақ- 
садлар учун йўналтирилган маблағ 
микдоридан 4 марта кўп демакдир. 
Айни вақтда якка тартибда уй қурув- 
чиларнинг ўзлари ҳам 70 миллиард 
сўмга яқин маблағ сарф этиши 
кутилмокда.

2 0 10  йилда мамлакатимиздаги бар- 
ча 159 та қишлоқ туманида умумий 
қиймати 470 миллиард сўмдан ортиқ 
бўлган 7 минг 630 та уй-жой қурили- 
ши режалаштирилган.
Бунда нафақат замонавий ва қулай 

коттежлар қуриш, айни вақтда бола- 
лар боғчалари, умумтаълим мактабла- 
ри, мусиқа ва санъат мактаблари, 
спорт иншоотлари, тиббиёт муасса- 
салари, хизмат кўрсатиш объектлари, 
кенг ва равон йўллар, бир сўз билан 
айтганда, қишлоқ аҳолисининг қулай 
ва муносиб ҳаёт кечириши учун зарур 
бўлган барча шароитларни ўз ичига 
олган замонавий ва обод қишлоқлар- 
ни барпо этиш кўзда тутилмоқда.
Айтиш жоизки, мамлакатимизда 

барча зарур ижтимоий ва коммуни- 
кация инфратузилмасига эга бўлган, 
изчил ривожланиб бораётган ўта йи- 
рик уй-жой бозори шаклланмоқца.
Давлат архитектура ва қурилиш 

қўмитаси қурилиш режаларига, сани- 
тария талаблари ва қурилиш норма- 
ларига риоя қилиниши устидан қатъ- 
ий тизимли назорат ўрнатиши зарур.
Ҳудудларда аҳолини жойлаштириш, 

ҳудудларни режалаштириш схемала- 
ри ва бош режалари билан боғлиқ 
ҳужжатларни ишлаб чиқиш тизимини 
тезлаштириш керак.

Қишлоқ жойларнинг табиий-иқлим 
шароити ва рельефини, юртимиз ҳудуд- 
ларининг ижтимоий-демографик хусу- 
сиятларини ҳисобга олган, замонавий 
қурилиш материаллари ва технология- 
ларини қуллаган ҳолда, якка тартибда 
қуриладиган уйлар, ижтимоий-маданий 
ва санитария-маиший объектлар лойи- 
ҳаларини такомиллаштириш ишларини 
давом эттириш лозим.

Қишлоқда уй-жой қуриш ва ижти- 
моий инфратузилмани ривожланти- 
ришни жадаллаштириш дастури за- 
мирида жуда улкан ҳажмдаги ишлар 
мужассам эканини, у ўн минглаб янги 
иш ўринларини яратиш, ана шу кенг 
кўламли бунёдкорлик ишларида мам- 
лакатимиз аҳолисининг фаол ишти- 
рокини таъминлаш имконини бериши- 
ни унутмаслигимиз керак.

Биз мазкур дастурни амалга оши- 
риш вазифасини ўз олдимизга қўяр 
эканмиз, бу билан мамлакатимиз учун 
долзарб бўлган ақоли бандлигини 
таъминлаш, шу тариқа одамлар- 
нинг даромадини янада ошириш 
ва ҳаёт сифатини юксалтириш 
масалаларини ҳал этишни кўзда 
тутамиз.

2 0 10  йилда мамлакатимизда жами 
950 мингдан ортиқ янги иш ўрни таш- 
кил этиш мўлжалланмоқда. Уларнинг 
қарийб ярми кичик корхоналар, мик- 
рофирмалар ташкил этиш, якка тар- 
тибдаги тадбиркорликни, хизмат 
кўрсатиш ва сервис соҳасини янада 
ривожлантириш, пудрат асосидаги 
қурилиш, шу жумладан, уй-жойларни 
таъмирлаш ва реконструкция қилиш 
ишлари кўламини кенгайтириш ҳисо- 
бидан яратилади.

2 0 1 0  йилда ҳам аҳолини турли 
шаклдаги касаначилик ишларига жалб 
этиш, халқ ҳунармандчилигини ривож- 
лантириш, оилавий тадбиркорликни 
рағбатлантириш —  буларнинг барча- 
си бандликни таъминлашнинг амалда 
ўзини оқлаган муҳим йўналишлари 
бўлиб қолади.

Шу асосда 208 минг нафардан 
ортиқ кишини, аввало, кўп болали 
аёллар, ногиронлар ва аҳолининг иж- 
тимоий ҳимояга муҳтож бошқа тои- 
фаларини иш билан таъминлаш кўзда 
тутилмоқда.

Юқорида зикр этилган барча чора- 
тадбирларни ўзида мужассамлаштир- 
ган Дастур вазирликлар, идоралар, 
хўжалик бирлашмалари ва корхона- 
лар иштирокида тайёрланган ва Олий 
Мажлис томонидан тасдиқланган.
Меҳнат ва аҳолини ижтимоий му- 

ҳофаза қилиш вазирлиги, Иқтисодиёт 
вазирлиги, Давлат статистика қўми- 
таси ҳар бир туман ва шаҳарда яра- 
тилган иш ўринларини аниқ ҳисобга 
олиш тизимини ташкил этиш ва

дастур ижрасини мониторинг қилиш, 
унда кўзда тутилган прогноз кўрсат- 
кичларини бажаришда сусткашликка 
йўл қўймаслик чораларини кўриши ва 
мазкур масалалар бўйича Вазирлар 
Маҳкамасига аниқ таклифлар кирити- 
ши лозим.
Ҳурматли мажлис қатнашчилари!
Юртимизда 2010 йилни “ Баркамол 

авлод йили” деб эълон қилганимиз- 
дан яхши хабардорсиз.

Биз фарзандларимизнинг нафақат 
жисмоний ва маънавий соғлом ўсиши, 
балки уларнинг энг замонавий интел- 
лектуал билимларга эга бўлган, уй- 
ғун ривожланган инсонлар бўлиб, XXI 
аср талабларига тўлиқ жавоб бера- 
диган баркамол авлод бўлиб вояга 
етиши учун зарур барча имконият ва 
шароитларни яратишни ўз олдимизга 
мақсад қилиб қўйганмиз.

Шу кунларда ҳукуматимиз томони- 
дан ушбу масала юзасидан қабул 
қилинган Давлат дастури ана шу эзгу 
мақсадга эришиш йўлида, жами дав- 
лат ва нодавлат манбаларини ҳисоб- 
га олган ҳолда, мавжуд барча ресурс 
ва имкониятларимизни сафарбар 
этишни кўзда тутади.
Дастурда белгиланган комплекс 

чора-тадбирларни бажариш учун 20 10  
йилда барча молиялаш манбалари 
ҳисобидан 8 триллион сўм атрофи- 
даги маблағ, жумладан, 1,8 триллион 
сўм давлат маблағлари, тижорат банк- 
ларининг 3,3 триллион сўмлик кре- 
дитлари ва масъул ижрочиларнинг 2,7 
триллион сўмдан ортиқ маблағлари- 
ни йўналтириш мўлжалланган.
Ана шундай буюк вазифалар ва 

уларни амалга ошириш учун ажрати- 
лаётган маблағлар ҳақида гапирар 
эканмиз, эртанги кунимиз учун, бо- 
лаларимиз, фарзандларимизнинг бах- 
ти учун меҳнат қилиш, фидойилик 
кўрсатиш —  бу барчамизнинг муқад- 
дас бурчимиздир, десам, ўйлайман- 
ки, шу залда ўтирган инсонлар, керак 
бўлса, бутун халқимизнинг фикрини 
ифода қилган бўламан.
Азиз юртдошларим!
2 0 10  йилда ўз олдимизга қўяётган 

юксак мақсад, вазифа ва режалар, 
қандай оғир бўлмасин, буларнинг бар- 
часи, аввало, мамлакатимизнинг 
тараққий топган давлатлар қаторига 
чиқиши йўлидаги янги қадамдир.

Бу буюк вазифаларни амалга оши- 
риш учун халқимизнинг фидокорона 
меҳнати билан тупланган салоҳияти- 
миз ва имкониятимиз бор, куч-қудра- 
тимиз етарли. Энг муҳими, эртанги 
кунга бўлган қагьий ишончимиз биз- 
га мустаҳкам пойдевор бўлажак.
Барчангизга, азиз дўстларим, шу 

йўлда куч-қувват, янги-янги муваффа- 
қият ва омадлар тилайман.

2010 йил 30 январь КУЗГУ Халк сўзи
Ўзбекистон фахрийларни кўллаб-қув- 

ватлаш “Нуроний” жамғармаси марказий 
кенгашининг кенгайтирилган йигилиши 

_____________________  бўлиб ўтди. ____________________

Марказий кенгаш раиси 
Э. Боқибоев бошқарган тад- 
бирда жамғарманинг 2009 
йилдаги фаолияти якунлари 
ва жорий —  Баркамол авлод 
йилидаги устувор вазифала- 
ри муҳокама зтилди.
Эътироф этиш жоизки, 

мамлакатимизда кекса авлод 
вакилларини ижтимоий 
ҳимоя қилиш, саломатлиги- 
ни тиклаш ва уларга эъзозу

Қувонарли жиҳати, бу бо- 
радаги эзгу юмушлар кўла- 
мининг кенгайишида давлат 
ва жамоат ташкилотлари би- 
лан бирга ҳомийлар, сахо- 
ватпеша инсонларнинг ҳам 
ҳиссаси беқиёс. Жумладан, 
ўтган йили улар томонидан 
1 1 минг нафардан зиёд 
ёлғиз пенсионер ва ногирон- 
ларга 295 миллион сўмлик 
бепул дори-дармон восита-

эҳтиром, меҳр-мурувват 
кўрсатишга давлатимиз то- 
монидан алоҳида эътибор 
қаратилмоқда. Қолаверса, 
бундай эзгу амалларни ба- 
жариш бугун жамиятимиз 
аъзоларининг ҳам ҳаётий 
бурчи, кундалик юмуши, қалб 
даъватига айланиб улгурди.
Тадбирда таъкидлангани- 

дек, Президентимиз томони- 
дан илгари сурилган ва бу- 
гун ҳаётимизга изчиллик би- 
лан татбиқ этилаётган “Куч- 
ли давлатдан —  кучли фуқа- 
ролик жамияти сари” тамо- 
йили жамиятимиз ҳар бир 
аъзосининг эл-юрт такдири- 
га дахлдор юмушларни ҳал 
этишдаги иштирокини яна- 
да кенгайтиришни тақозо 
қилаётир. Бу эса, ўз навба- 
тида, юртимиз фахрийлари- 
ни қўллаб-қувватлашга ҳисса 
қўшиб келаётган мазкур 
жамғарма зиммасига ҳам 
масъулиятли вазифаларни 
юкламоқца.
Йиғилишда эътироф этил- 

ганидек, ўтган 2009 йилда 
жамғарманинг марказий ва 
ҳудудий бўлимлари томони- 
дан 35 минг нафардан ортиқ 
нуронийга моддий ёрдам 
кўрсатилди. 60 мингдан зиёд 
уруш ва меҳнат фахрийси 
шифохона ҳамда сиҳатгоҳ- 
ларда даволанди. Шу билан 
бирга, уч мингдан ортиқ 
уруш ва меҳнат ногирони за- 
рур тиббий-ортопедик жи- 
ҳозлар билан таъминланди. 
1600 нафардан зиёд эҳтиёж- 
манд кексаларнинг уй-жой- 
лари ҳомийлар кўмагида таъ- 
мирлаб берилди.

лари тарқатилгани сўзимиз 
тасдиғидир.

Фахрийларнинг мазмунли 
ҳордиқ чиқариши учун маъ- 
навий-маърифий ва байрам 
тадбирларини ташкил этиш 
жамғарма фаолиятининг асо- 
сий йўналишларидандир. Шу 
мақсадда 1617 нафар фах- 
рийнинг қадимий шаҳарлар- 
га, муқаддас қадамжоларга 
сафар ва зиёратлари уюш- 
тирилди.

Мана, айни кунларда Бар- 
камол авлод йилида бажа- 
рилиши белгиланган қатор 
устувор вазифалар ижроси- 
га киришилди. Табиийки, 
ушбу юмушлар бевосита ёш 
авлоднинг жисмоний ва маъ- 
навий камолотини таъмин- 
лашга қаратилади. Хусусан, 
бу борада кексаларнинг кат- 
та ҳаётий тажрибаси ва пан- 
ду ўгитларидан янада сама- 
рали фойдаланиш —  бугунги 
кунимизнинг энг муҳим ва- 
зифаларидан биридир. Шун- 
дай экан, жорий йилда “Ну- 
роний” жамғармаси ҳам ана 
шундан келиб чиқиб, ўз 
чора-тадбирларини изчиллик 
билан амалга ошириши 
талаб этилади.

Йиғилишда жамғарма то- 
монидан 2010 йилда амалга 
ошириладиган устувор вази- 
фалар белгилаб олинди.
Тадбирда Ўзбекистон Рес- 

публикаси Бош вазирининг 
ўринбосари, Хотин-қизлар 
қўмитаси раиси Ф. Акбарова 
сўзга чиқди.

Ф. БЎТАЕВ, 
«Халқ сўжи» мухбири.

фанларидан тайёрлов курсларига

Ж амиятимизда ҳукм сураётган тинчлик ва осо- 
йишталик туфайли барча соҳаларда кенг кўламли 
ислоҳотлар амалга оширилиб, ю ртимиз тараққиёт 
сари ю з тутмоқда, одамларимизнинг фаровон ҳаёт 
кечириши учун пухта замин яратилмоқда.

Албатта, бунга ўз-ўзидан 
эришилаётгани йўқ. Давлати- 
миз раҳбарининг оқилона 
сиёсатлари боис мана шун- 
дай шарафли ҳамда масъу- 
лиятли вазифани бажаришда 
ички ишлар идоралари хо- 
димлари, хусусан, профилак- 
тика инспекторлари фаолия- 
тининг тўғри йўлга қўйилга- 
ни муҳим аҳамият касб этаё- 
тир. Уларнинг халқ билан 
ҳамнафас, ҳамжиҳат экани 
жойларда учраб турадиган 
турли муаммоларни ўша 
ҳудуднинг ўзида вақтида ижо- 
бий ҳал қилиш, жиноятчилик- 
нинг олдини олиш, ёшларни 
Ватанга садоқат руҳида, соғ- 
лом ва баркамол этиб тар- 
биялаш, қисқаси, қишлоқ 
ҳамда маҳаллаларимиздаги 
хотиржамликни таъминлашга 
хизмат қилаяпти.

Профилактика инспектор- 
ларининг замон талабларига 
мос тарзда жиҳозланган хиз- 
мат хоналарига эга экани, 
қолаверса, милиция таянч 
пунктларининг маҳалла, овул, 
қишлоқ фуқаролар йиғинлари 
билан бир бинода ёки ёнма- 
ён жойлашиши осойишталик 
тадбирларини самарали таш- 
кил этишда муҳим омил бўла- 
ётир. Шунингдек, нафақдт со- 
дир этилган жиноят ва

Кеча пойтахтимиздаги 
“Туркистон” саройида бўлиб 
ўтган “Намунали милиция 
таянч пункти" республика 
кўрик-танловининг якуний 
босқичи ғолиб ва совриндор-

Ишларнинг самарали йўлга 
қўйилганини биргина мана бу 
рақам ҳам тасдиқлайди: 2009 
йил давомида 2740 та маҳал- 
лада бирорта ҳам жиноят 
содир этилмаган.

ҳуқуқбузарликларни аниқлаш, 
балки турли тарғибот-тушун- 
тириш тадбирлари ёрдамида 
бундай нохуш ҳолатларга бу- 
тунлай чек қўйиш имконияти 
юзага келди. Бу борада фу- 
қаролар йиғинлари раислари 
ва маслаҳатмилари ҳамда ма- 
ҳалла посбонлари билан 
йўлга қўйилган ўзаро хэмкор- 
ликнинг аҳэмияти катта.

ларини тақдирлаш маросими- 
да сўзга чиққэнлар ҳам шу- 
ларни алоҳида таъкидлашди. 
Маълумот ўрнида келтириб 
ўтиш жоиз, бугунги кунда 
республикамизда 3549 та ми- 
лиция таянч пункти фаолият 
юритмоқца. Уларнинг ҳузури- 
да турли тўгараклар, кичик 
бизнес шохобчалари, спорт 
майдончалари барпо этилган.

Милиция таянч пунктлари- 
да профилактика инспектор- 
ларининг жамоатчилик вакил- 
лари билан ҳамжиҳатликда 
фаолият юритишларини таъ- 
минлаш, амалий ишларни на- 
мунали тарзда йўлга қўйган, 
ҳар жиҳатдан қулай ва тўлиқ 
инфратузилмага эга милиция 
таянч пунктларини аниқлаш 
ҳамда уларнинг илғор иш

тажрибаларини оммалашти- 
риш мақсадида ўтказилган 
ушбу танловда тўртта ҳудуд 
бўйича биринчи, иккинчи, 
учинчи ўрин ғолиблари, шу- 
нингдек, турли номинациялар 
бўйича совриндорлар аниқ- 
ланди.
Танлов якунига кўра, Са- 

марқанд вилояти, Нарпай ту- 
манидаги Тепа маҳалласида 
жойлашган милиция таянч 
пункти, Фарғона вилояти, 
Боғдод туманининг Зафар- 
обод маҳалласидаги таянч 
пункти, Бухоро вилояти, 
Қоровулбозор туманининг 
Ал-Бухорий номидаги м^ал- 
ласида фаолият кўрсатаётган 
таянч пункти ҳамда Хоразм 
вилояти, Хива туманидаги Гу- 
лирайҳон маҳалласида жой- 
лашган милиция таянч пункти 
биринчи ўринни эгаллади. 
Ғолиблар махсус диплом ва 
“Матиз” автомашиналари би- 
лан тақцирланди.

Шунингдек, тадбирда тан- 
ловнинг иккинчи ва учинчи 
ўрин ғолиблари ҳамда “Ма- 
ҳоратли ва матонатли профи- 
лактика инспектори”, “Ешлар 
ҳуқуқлари ҳимоячиси”, “Бир- 
дамлик ва ҳамжиҳатлик бо- 
расида фидойи маҳалла 
раиси”, “Тинчлик ва осойиш- 
таликда ташаббускор маҳал- 
ла посбони", “Маърифий- 
маънавий етакчи маслаҳат- 
чи”, “Оқибатли ва муросали 
Яраштириш комиссияси 
раиси”, “Энг фаол ҳамкор 
жамоат ташкилоти" ҳамда 
бошқа номинациялар соврин- 
дорларига ҳам мукофот ва 
эсдалик совғалари топши- 
рилди.
Тадбирда Узбекистон Рес- 

публикаси Бош вазирининг 
ўринбосари А. Орипов ишти-
рок этди.

Ш. ОРТИҚОВ, 
«Холқ сўэи» мухбири.

Т. КУРБОНБОЕВ 
олган сурсгг.

/АЕ Санъат
Андижонда бадиий  
ҳаваскорлик ж амоа- 

лари республика 
ф естивалининг вилоят 
босқичи бўлиб ўтди.

САҲНАДА
ҲАВАСКОР
ЖАМОАЛАР

Унда 18 та 
фольклор дастаси,
15 та болалар жа- 
моаси, 18 та чолғу 
ансамбли, 16 та рақс 
гуруҳи ўз маҳорати- 
ни намойиш этди.
Танлов якунига 

кўра, “Фольклор 
жамоалари” йўна- 
лиши бўйича 
Қўрғонтепа тума- 
нидаги “Бедона” 
гуруҳи, “Анъана- 
вий қўшиқ ижрочилиги 
йўналиши бўйича “Ниҳол” 
мукофоти совриндори 
Адолат Қўлдошева, “Чолғу 
ансамбли” йўналиши 
бўйича Шаҳрихондаги 
“Чашма” ашула ва рақс 
халқ ансамбли жамоаси 
ғолиб деб топилди. Энди- 
ликда ғолиблар танлов- 
нинг республика босқичи- 
да иштирок этадилар.

О. ШОДМОНАЛИЕВ, 
«Халқ сухи» мухбири.

П

Мулкнилик шаклидан қатъи назар, барна корхона^ ташкилот
ва муассасалар раҳбарлари диққатига!

ш ш ш

УНЙВЕҒСЙТЕТИ
ректорати 2009 — 2010 ўкув йилида бакалавриат йўналишлари 

ва магистратура мутахассисликлари бўйича битирувчиларни 
қамкорлик шартномалари асосида иш жойларига 

тақсимлашга киришганлигини маълум кмлади.

Университетнинг бугунги кун талабларига мос келадиган битирувчи бакалавр ва магистрларига 
эҳтиёжи бўлган корхона раҳбарлари, уларга келгусидаги иш жойини танлаш имкониятини яратиш 
мақсадида ташкилотингизда ёш мутахассисларга яратиб бериш мумкин бўлган имкониятларингиз (маош, 
тураржой билан таъминлаш ва бошқа имтиёзлар) ҳақида университет раҳбариятига шу йилнинг 25 мартига 
қадар талабнома ва сўров хати билан мурожаат қилишингизни сўраймиз.

Ўзбекистон давлат жаҳон тиллари университетини 2009 —  2010 ўқув йилида битираётган бакалавр 
ва магистрлар ҳақида маълумотни иловақиламиз(Г— давлатгранти асосида, Ш  — шартномаасосида).

Маълумот учун телефон: 275-89-55,
ЎзДЖТУ маркетинг хизмати бўлими факси: 275-09-91.

Манзилимиз: Тошкент шахри, 100138, Кичик қалқа йўли кўчаси, Г-9А мавзеси, 21-«А» уй.

Т/Р

Таълим йўналишлари, 
мутахассисликлар

...■ ■ ■■■ ' ' ■ ■■■ ■'
Бакалавриат Магистратура

Шаҳар (туман) 
ва вилоятлар

г ш Г ш Г ш г ш Г Ш Г ш г ш г Ш Г Ш г Ш Г Ш Г Ш г Ш Г Ш Г Ш Г Ш г ш Г Ш

Яккасарой тумани 6 24 20 1 6 1 1 1 1 1 9 53
Шайхонтоҳур тумани 11 26 3 27 6 1 3 10 2 1 1 4 21 74 1 1 4 1 2 5
Учтепа тумани 8 16 4 25 5 8 1 2 5 3 1 23 55 5 1 1 5

3 Юнусобод тумани 6 35 5 33 1 5 1 9 3 9 8 3 2 5 26 99 3 1 7 1 1 1 1 2 13
н
I Сергели тумани 3 18 7 20 5 5 3 1 1 1 2 1 3 19 51 1 1 1 3
0) Чилонзор тумани 17 24 3 19 3 5 4 1 1 1 1 5 6 9 2 9 37 73 3 1 1 2 2 1 8
3 Хэмза тумани 16 9 3 19 4 6 2 1 2 2 4 1 28 41 2 1 1 1 1 2 1 7
о

1— Миробод тумани 13 4 9 2 3 2 1 1 1 2 9 29 1 1 1 1 1 2 31
Мирзо Улуғбек тумани 8 20 4 23 1 7 1 3 1 2 1 1 1 2 18 57 1 1 1 1 2
Собир Раҳимов тумани 9 15 2 13 2 7 1 1 1 2 1 3 1 4 17 45 1 1 2
Бектемир тумани 1 2 3 1 1 1 1 8

Жами 85 202 35 211 22 58 12 20 8 7 9 30 26 25 11 32 208 585 1 11 3 19 1 2 1 2 1 2 1 4 1 4 1 4 10 48

2. Андижон вилояти 1 5 2 17 3 1 1 2 4 1 6 31 1 1 2
3. Бухоро вилояти 25 28 15 25 1 5 4 6 13 9 2 1 60 74 1 1 1 3 2 1 7
4. Жиззах вилояти 2 9 1 12 1 3 2 1 1 4 28 1 1
5. Наманган аилояти 11 19 6 18 3 1 1 2 1 1 2 19 46 1 1
6. Навоий вилояти 2 11 6 4 4 2 3 5 4 13 28 1 1
7. Самарқанд вилояти 5 16 12 10 6 16 9 6 6 2 6 41 53 1 5 2 1 1 2 8
8. Сурхондарё вилояти 7 25 6 18 1 4 1 3 2 1 2 15 55 1 1 1 2 1 4
9. Сирдарё вилояти 4 8 3 19 1 5 1 1 1 1 3 10 37
10. Фарғона вилояти 10 21 13 17 1 3 2 7 4 25 53 1 1
11. Хоразм вилояти 5 20 8 18 2 6 1 7 8 1 23 53 1 1 4 1 1 3 1 2 10
12. Кэшкадарё вилояти 28 31 14 50 3 5 15 34 2 8 3 7 62 138 3 1 2 1 1 1 3 2 10
13. Тошкент вилояти 22 52 12 63 3 20 3 5 2 3 2 2 1 6 5 45 156 2 3 1 1 1 1 3 4 8
14. Қорақалпоғистон

Республикаси 1 18 3 14 2 1 1 1 1 6 36 1 1 3 1 1 5

Умумий сони 20в 465 1Э0 4вв 38 12» 55 87 48 57 11 41 29 35 18 65 6871373 4 17 5 37 2 6 2 9 3 5 2 5 4 14 3 11 25 104

1.2Й-74

Ўэ йўлингни танла!

Республика куп тармо1^ли Агросаноат биржаси Самар1^анд филиали
ОЧИК АУКЦИОН САВДОЛАРИГА ТАКЛИФ ЭТАДИ!

РКТАБ Самарқанд филиалининг савдолар залида 2010 йил 15 февраль куни 
соат 11.00 да объект бошланғич бақоси юкорилаб борувчи очиқ аукцион 

савдоларига куйидаги объект кўйилганлигини маълум к>1лади:
Суд ижрочилари Самарқанд шақар бўлими томонидан савдога кўйилган:

1. Жиноят ишлари бўйича Тошкент шаҳар судининг 2008 йил 25 декабрдаги ЖСК-1-481/2008-сонли 
ижро варақасига асосан, Самарқанд шаҳри, ^ 1и Қушчи кўчаси, 17-уйда жойлашган савдо мажмуаси 
биноси (ертўласи билан).

Қурилишости майдони — 131,56 м^.фойдали майдони — 238,86м^
Бошланғич баҳоси — 93764 700сўм.

2. Жиноят ишлари бўйича Тошкент вилояти судининг 2009 йил 19 майдаги 2-184-09-сонли ижро 
варақасига асосан, Самарқанд шаҳри, Янгиработ-1 маҳалласи, Нақшбандий кўчаси. 2-йўлак, 41-уйда 
жойлашган 2 қаватли уй-жой.

1-қаватида 2 та тураржой ва 12 та ёрдамчи хоналар, 2-қаватида 7 та тураржой ва 10 та ёрдамчи 
хоналар мавжуд. Тураржой майдони — 418,93 м̂ , ёрдамчи хоналар майдони — 319,66 м̂ , ертўла 
майдони — 162,36 м^айвонмайдони — 282,26м^, жами қурилишости майдони —  592,60 м̂ .

Бошлангич баҳоси — 450 000 000 сўм.

Мазкур аукцион савдосида сотилмай қолган мулкларнинг такрорий аукцион савдоси 2010 йил 
Юмарткуни соат 11.00даўтказилади.

Ушбу мулклар билан тегишли суд ижрочилари бўлими вакили ёки биржа вакили иштирокида 
бевосита жойига чиқиб танишиш мумкин. Аукцион савдосида иштирок этиш истагидаги талабгорлардан 
аризаларни қабул қилиш савдо бошланишига бир кун қолганда тўхтатилади.

Аукцион савдосида қатнашиш истагидаги талабгорлар объект бошланғич баҳосининг 10 фоизи 
миқцоридаги закалат пулини тўлов ҳужжатида ижро ҳужжати рақами ва санасини кўрсатган ҳолда, 
ҳар бир мулк учун алоҳида тартибда савдо ташкилотчиси —  РКТАБ Самарқанд филиалининг 
АТБ «Узсаноатқурилишбанк» Самарқанд минтақавий филигшидаги қуйидаги ҳисоб рақамига 
тўлашлари шарт: 20208000404460401001, МФО: 00317, СТИР: 206074208.

Маиэилимиз: Самаркэнд шахри, Мирзо Улуғбек кўчаси, 148>уйу 
Савдо-саноат палатаси вилоят бошкармаси биноси, 1>к̂ ват, 1-хона. 
_______________ Телефон: (8-366) 234-06-38._______________

Ўзбекистон Республика- 
си В азирлар М ахкамаси 
Лппарати жамоаси Узбекис- 
тон Республикаси  Бош 
вазирининг ўринбосари — 
Давлат архитектура ва қури- 
лиш қўмитаси раиси Ботир 
А садиллаевич Ходжаевга 
опаси

Қундуз Асадиллаевна 
ХОДЖАЁВАнннг 

вафот этганлиги муносабати 
билан таъзия иаҳор этади.

Ў збекистон миллий 
т е л е р а д и о к о м п а н и я с и  
жамоаси “0'2Ьек15Юп” теле- 
радиоканали давлат унитар 
корхонаси кадрлар бўлими 
бош мутахассиси Вазира 
Кдгтандаровага онаси 

БИБИЖАМОЛ аянннг 
вафоти муносабати билан 
чуқур таъзия изҳор этади.

Тошкент автомобиль ва 
йўллар институти жамоаси 
Автомобилларнинг техник 
эксплуатацияси кафедраси 
проф ессори  Келдим 
Насретдиновга ўғли

Баҳодир 
НАСРЕТДИНОВнннг 

вафоти муносабати билан
чуқур таъзия изҳор этади.

»■

£ с--

Бош муҳаррир Ўткир РАҲМАТОВ

МУАССИСЛАР:
Ўзбекистон Республикаси Олий Мажлиси 

Қонунчилик палатаси Кенгаши, Ўзбекистон Республикаси “
Олий Мажлиси Сенати Кенгаши ва 

Ўзбекистон Республикаси Вазирлар Маҳкамаси
“П — г

2008 йил 15 январда Узбекистон Матбуот ва ахборот агентлигида 0001-рақэм билан 
рўйхатга олинган. Нашр индекси — 229. Буюртма Г — 04. 61238 нусхада босилди, 

ҳажми — 2 табоқ. Офсет усулида босилган. Қоғоз бичими А—2. Баҳоси келишилган нарада.
<"' Т 1.. 1"'-Г Т - Т —Г-Т’г т л I I I

Таҳрнрнятга келган 1̂ лёэмалар тақриэ қилинмаШш ва
муаллнфга қа1ктарилмайди.

Рекляма материаллари учун таҳририят жавобгар эмас.

Гаэета таҳриршгт компьютер марказида терилди 
ҳамда операторлар Ж. Тоғаев ва М. Бетуратов

томонндан саҳнфаландн.

ТЕЛЕФОНЛАР:
Девонхона 233-52-55;

Котибият 233-10-28; Эьлонлар 236-09-25.
I

188М 2010-8788

• МАНЗИЛИМИЗ: 
100000, ГСП, 

Тошкент шаҳри, 
Матбуотчилар кўчаси, 32-уй

Навбатчи котиб — А. Орипов. 
Навбатчи муҳаррнр — Ф. Б з^ев . 
Навбатчи ~  М. Охунова.
Мусаҳҳиҳ — С. Исломов.
' ■.V-,' ! ..... .,1, I

«Шарқ)* нашриёт-матбаа акциядорлик компанияси босмахонаси. Корхона манзили; «Буюк 1̂ рои» 
кўчаси, 41. ЎзА якуни — 23.15 Топширилди — 00.30 1 2 ? ’

